
O‘zingni angla!

Ётоқхона ўзининг замонавий 
дизайни, кенг ва ёруғ хоналари, 
барча зарур шароитлари 
билан ажралиб туради. 
Унда талабалар учун ўқиш, 
компьютер хоналари, дам 
олиш масканлари, кутубхона 
хоналари мавжуд. Бундан 
ташқари, ҳар бир қаватда 
санитария-гигиена талабларига 
жавоб берадиган ҳаммом ва 
ошхона мавжуд бўлиб, улар 
талабаларнинг кундалик 
эҳтиёжларини тўлиқ қондиради.

Биз инсон манфаатларини иқтисодий ислоҳотларнинг бош мазмунига айлантирамиз, Биз инсон манфаатларини иқтисодий ислоҳотларнинг бош мазмунига айлантирамиз, 
иқтисодиётимизнинг очиқлигини таъминлаб, унинг жаҳон иқтисодиётига интеграцияси учун иқтисодиётимизнинг очиқлигини таъминлаб, унинг жаҳон иқтисодиётига интеграцияси учун 
барча зарур шароитларни яратамиз.барча зарур шароитларни яратамиз. Шавкат  МИРЗИЁЕВШавкат  МИРЗИЁЕВ

ÒÀËÀÁÀ-¨ØËÀÐ Ó×ÓÍ ßÍÃÈ 
ÈÌÊÎÍÈßÒËÀÐ

Адабиёт, матбуот — ҳаёт кўзгуси. Аммо қандай кўзгу? 
Ҳамма нарсанинг хунугини чиқариб кўрсатадиган ойнами 
ё тўғри, рўйирост намоён қиладиган? Ҳаётни расво қилиб 
акс эттирадиган қийшиқ кўзгуни тошга уриб чилпора қи-
ламиз, чароғон, равшан кўрсатадиган ойнани эса ардоқ-
лаб, уй тўрига қўямиз...

БИЗ КИМЛАРГА ҲАЙКАЛ ҚЎЯМИЗ?БИЗ КИМЛАРГА ҲАЙКАЛ ҚЎЯМИЗ?
ёхуд жўмард кишилар ҳақида

ЭКОЛОГЛАРЭКОЛОГЛАР  
£À×ÎÍ ÓÉ¢ÎÍÀÄÈ?£À×ÎÍ ÓÉ¢ÎÍÀÄÈ?

“...Корхонага қаердан қанча ер ажрати-
лишидан қатъи назар, бир неча ўн йил-
лар аввал хизматини ўтаб бўлган техни-
калар янгиланмаса, чиқиндиларни қайта 
тақсимлаш шохобчасига етказиб бериш 
маблағлари тўлаб берилмаса, ишчи-хо-
димларнинг ойлик маошлари оширил-
маса, аҳвол ўзгарадиганга ўхшамайди. 
Халқ ибораси билан айтилганидек, “эски 
тос, эски ҳаммом”лигича 
қолаверади!..” 6 - á.

Фейк хабарлар қандай Фейк хабарлар қандай 
мақсадда тарқатилмоқда?мақсадда тарқатилмоқда?

ROST

Дарҳақиқат, бугун дунёда тинчлик-
нинг, осойишталикнинг қадри ҳар қачон-
гидан ҳам муҳим ва қимматлироқдир 
десак, хато бўлмаса керак. Негаки, жа-
ҳондаги бир қанча юртларда уруш, қон 
тўкиш давом этмоқда. Кўз ёшлар, йўқо-
тишлараро  тинч аҳоли яшаётган шаҳар 
ва қишлоқлар узра отилаётган порт-
ловчи қуроллар неча юзлаб, минглаб 
бегуноҳ инсонларнинг ҳаётига зомин 
бўлаётгани ғоят ачинарлидир. Шу боис-
дан ҳам ҳар бир юртнинг осмони му-
саффо, халқи тинч-тотувликда яшаши-
нинг ўзи бахтнинг олий кўринишидир.

Давлат раҳбарининг табригида қайд 
этилганидек, Яратганга шукрки, кейинги 
йилларда Қуролли Кучларимиз мамлакати-
миз мустақиллиги, чегараларимиз дахлсиз-
лиги, халқимизнинг тинч ва осойишта ҳаё-
тини таъминлашнинг чинакам кафолатига 
айланиб бормоқда. Барча қўшин турлари 
замонавий қурол-яроғ ва техника билан 
таъминланяпти. Ҳарбий хизматчиларнинг 
жанговар шайлиги ва юксак маънавий тай-
ёргарлиги узлуксиз ошиб бормоқда. Мил-
лий армиямиз ёшларимиз учун мардлик ва 
шон-шараф мактабига айланаётир.

Ҳозирги пайтда Президентимиз ташаб-
буси билан Қуролли Кучларимизни ислоҳ 
этиш ва ҳар томонлама модернизация қи-
лиш, уларни замонавий талабларга тўлиқ 
жавоб берадиган, янги Ўзбекистоннинг мус-
тақиллиги ва суверенитети, халқимиз хавф-
сизлиги ва фаровонлигини кафолатли таъ-
минлашга қодир янги армияга айлантириш 
бўйича тизимли чора-тадбирлар амалга 
оширилмоқда.

Бунда, энг аввало, мудофаа ва хавф-
сизлик соҳасини қонун талаблари асосида 
бошқариш санъатига эришиш амалга оши-
рилаётган ислоҳотларимизнинг устувор ва-
зифаларидан бири сифатида белгиланган. 
Жумладан, ҳарбий соҳада мамлакатнинг 
миллий хавфсизлигини таъминлашга доир 
принцип ва ёндашувларни ўз ичига қамраб 

олган Ўзбекистон Республикасининг Мудо-
фаа доктринаси ишлаб чиқилиб, тасдиқ-
ланди. Шунингдек, соҳага доир бир қатор 
қонунлар қабул қилинди.

Ҳарбий хизматчилар ва ёшларни ва-
танпарварлик руҳида тарбиялаш тизимини 
такомиллаштириш, миллий армиямизни 
янада ривожлантириш ва мамлакатимиз 
мудофаа қобилиятини мустаҳкамлаш, ҳар-
бий-маъмурий секторлар ва мудофаа са-
ноати фаолияти самарадорлигини оши-
риш масалалари ўта муҳимдир. Демак, 
ҳозирги кунда Қуролли Кучларнинг замо-
навий инфратузилмаси негизи ҳамда мо-
номарказларда ёшларни ҳарбий-ватан-
парварлик руҳида тарбиялаш борасидаги 
ишлар намунали йўлга қўйилган. Шунинг-
дек, ёшларнинг фуқаролик позициясини 

мустаҳкамлаш мақсадида медиа маконда 
олиб борилаётган ҳарбий-ватанпарварлик 
руҳидаги ишларни янада кучайтириш ло-
зим. Президентимиз таъкидлаганидек, мил-
лий армиямизда ва халқимиз ўртасида ки-
берхавфсизлик борасидаги огоҳликни ва 
рақамли маданиятни ошириш бўйича ти-
зимли ишларни йўлга қўйиш юзасидан энг 
муҳим вазифалар белгилаб олинди.

Бундай узоқ муддатга мўлжалланган му-
ҳим вазифаларни амалга оширишда Дав-
латимиз раҳбарининг 2021 йил 20 сентябр-
даги тегишли қарорига мувофиқ, Мудофаа 
вазирлиги олий ҳарбий таълим муассаса-
лари ҳамда ўқув марказларида Марказий 
Осиё ва Европа давлатлари ҳарбий хиз-
матчиларининг таълим олиши ҳам йўлга 
қўйилди. Чунончи, Қуролли Кучлар Акаде-

миясида қардош қирғиз ва тожик ҳарбий 
ёшларининг таълим-тарбия олишлари қу-
вонарли ҳолдир.

Мамлакатимизда узлуксиз олий ҳарбий 
таълим тизимини жаҳон стандартлари да-
ражасига олиб чиқиш борасида жиддий қа-
дамлар ташланди. Қуролли Кучлар Ака-
демияси ҳарбий илм-фан соҳаси локомо-
тивига айлангани, олий ҳарбий таълим 
муассасаларида янгича ёндашув ҳамда 
ўқув услублари жорий этилгани натижаси 
ўлароқ Ватан ҳимоячиларининг ҳарбий хиз-
матга бўлган ёндашуви тубдан ўзгарди, 
ҳарбий қисмларда масъулият ва интизом 
янада мустаҳкамланди. 

“Айни вақтда барчамиз 
яхши англаймизки, ҳозирги 

вақтда, дунё миқёсида 
турли хавф-хатарлар, 
қуролли тўқнашувлар 

тобора авж олиб бораётган 
ўта мураккаб вазиятда 

Қуролли Кучларимизнинг 
жанговар салоҳиятини, ҳарбий 
хизматчиларнинг жисмоний ва 
маънавий шайлигини ошириш 
ҳар қачонгидан ҳам долзарб 

аҳамият касб этмоқда.”
Ўзбекистон Республикаси 

Президенти,
Қуролли Кучлар Олий Бош 

Қўмондони Шавкат Мирзиёевнинг 
Ўзбекистон Республикаси Қуролли 

Кучлари ташкил этилганининг                      
33 йиллиги ва Ватан ҳимоячилари 
куни муносабати билан йўллаган 

байрам табригидан.

ÕÀË£ ÂÀ ÀÐÌÈß ÁÈÐËÈÃÈ — 
ÎÑÎÉÈØÒÀ ¥À¨ÒÈÌÈÇ ÊÀÔÎËÀÒÈ

ҒУРУР УЮШМА ФАОЛИЯТИДАН

Янги аъзолар билан мулоқотда Уюшма раиси в.б. Холмурод Сали-
мов Давлатимиз раҳбари Шавкат Мирзиёевнинг “Оммавий ахборот во-
ситаларини қўллаб-қувватлаш ва журналистика соҳасини ривожланти-
риш чора-тадбирлари тўғрисида”ги қарори ижроси доирасида журналис-
тика соҳаси ривожи йўлида амалга оширилаётган кенг кўламли ишлар, 
медиа соҳа вакиллари учун яратиб берилаётган имтиёз ва имкониятлар 
ҳақида тўхталиб ўтди. Шунингдек, у уюшма аъзолари иштирокида ўтка-
зилиши кўзда тутилаётган тадбирлар хусусида сўз юритди.

— Журналистика соҳасида анча йиллардан буён меҳнат қилиб кел-
моқдаман, — деди Саид Раҳмонов. — Шу йиллар давомида кўп маро-
таба  уюшмага аъзо бўлиш истагим бўлган, лекин ҳужжатларни тақдим 
этиш негадир ортга сурилаверган. Бугун  уюшма аъзоси бўлиш насиб эт-
ган экан, бундан хурсандман. 

— Узоқ вақт Ўзбекистон телевидениесида меҳнат қилдим. Ҳозирги 
пайтда нуфузли журналларнинг бирида хизмат қилмоқдаман. Мана, 
уюшма аъзолигига қабул қилиндим. Барчамиз уюшма томонидан амалга 
оширилаётган кўпдан-кўп хайрли ишларга гувоҳ бўлиб турибмиз. Ўй-
лайманки, биз, журналистлар, ҳаммамиз уюшма фаолиятига кузатувчи 
эмас, иштирокчи бўлишимиз керак. Шу маънода ижодий ташкилотнинг 
ҳақиқий аъзоси бўлганимдан фахрланаман, — деди журналист Эгам-
берди Хўжамуродов.

Шундай. Уюшма аъзолари сафи кенгаймоқда. Бу эса юртимиз журна-
листларининг ташкилот қошидаги ўрни, масъулияти ҳам ошиб бораётга-
нидан далолат беради. 

Ўзбекистон Журналистлар уюшмаси 
Ахборот хизмати.

Куни кеча Ўзбекистон Журналистлар уюшмасида 
Уюшма аъзолигига қабул қилинган бир гуруҳ 
оммавий ахборот воситалари вакилларига аъзолик 
гувоҳномалари топширилди.  

КУЗАТУВЧИ ЭМАС, 
ИШТИРОКЧИ

— Энергетика соҳасида янги қувватлар-
нинг ишга туширилиши ва навбатдаги лойи-
ҳалар қурилишига старт берилиши катта 
янгилик бўлди. Ҳеч биримизга сир эмаски, 
яқин пайтларгача хонадонларимизда, ишхо-
наларимизда тез-тез чироқ ўчиши одат ту-
сига кириб қолган эди. Бу ҳол электр энер-
гияси билан таъминлашда муаммолар мав-
жудлигидан далолат эди. Шу жиҳатдан 
Фарғона вилоятида янги объект қурилиши-
нинг аҳамияти хусусида фикрларингизни бил-
моқчи эдик...

— Саволингиз ўринли. Аслида, бу манзара 
ҳатто шаҳарларга бегона эмасди. Шукрки, бу 
ҳолатлар барҳам топиб бормоқда. Янги электр 
қувватларининг ишга туширилиши юртимизда 
инсон қадрининг қадрланаётгани, ислоҳот-
лар инсонни рози қилиш, орзу-умидларини 
рўёбга чиқариш, унинг бирламчи ҳуқуқларини 
ҳимоя қилишга қаратилган сиёсат олиб бори-
лишининг исботидир. Давлатимиз раҳбари ўт-
ган йилнинг 11-12 июль кунлари Фарғона ви-
лоятига ташрифи чоғида Хитойнинг “Чайна 
Энержи” компанияси билан ҳамкорликда Ўзбе-
кистон туманида электр энергияси сақлаш ти-
зими қурилиши лойиҳасига старт берган эди. 
Қисқа фурсат ичида Марказий Осиёда ягона 
бўлган электр энергиясини сақлаш иншооти 
Хитой Халқ Республикасининг “China Gezhouba 
Group Overseas Investmen Co.Ltd” компанияси 
ва маҳаллий ҳамкорлар томонидан тўғридан-
тўғри 144 миллион долларлик хорижий ин-
вестиция киритиш ҳисобига барпо этилди. Бу 
ерда электр энергиясини сақловчи, ҳар бири-
нинг қуввати 2 МВт бўлган 193 та батарея ўр-
натилди. Фарғона вилоятида қурилган электр 
энергияси сақлаш тизими ўзига хослиги билан 
ажралиб туради. Янги лойиҳа электр манбаига 
эҳтиёж камайган кундуз ва тунги пайтларда 
электр тармоғига уланиб, истеъмолдан ортиб 
қолган электр қувватини “омбор”га йиғади ва 
зарур бўлганда ўша “омбор”дан яна қайта тар-
моққа етказиб беради. Электр энергиясини ба-
тареяда сақлаш, айниқса, қишда қўл келади. 
Кундузи юклама паст бўлган вақтда тизимни 
қувватлантириб, юклама юқори бўлганда уни 
бўшатиб, тизимдаги балансни сақлашга ёр-
дам беради. Бу унинг асосий функцияларидан 
бири. Ҳисоб-китоб учун кунлик ўртача истеъ-
мол 6 киловатт соат деб олсак, батарея сақ-
лаш тизими кунига икки марта ишлаган ҳолда 
кунига 100 мингдан ортиқ хонадонни электр 
энергияси билан узлуксиз таъминлай олади. 

Бу жуда катта кўрсаткич. Шунингдек, турли но-
қулай об-ҳаво шароитларида ҳам электр энер-
гиясини тўлиқ етказиб бера олади.

— Албатта, Марказий Осиёда ягона бўл-
ган бундай мураккаб лойиҳани рўёбга чиқа-
риш осон бўлмагани аниқ. Ушбу жараёнга ҳам 
тўхталсангиз. 

— Ўн икки гектар майдонга Хитойдан кел-
тирилган замонавий батареялар ўрнатил-
ган ушбу иншоот Марказий Осиёдаги энг йи-
рик энергия сақлаш тизимига эга ҳамда сўнгги 
техника ва технологияларни жамлагани билан 
ажралиб туради. Аккумулятор станция қурили-
шининг асосий сабабларидан биттаси шу бўл-
дики, қувват йўқолганда мана шу аккумулятор 
станцияси томонидан ижтимоий соҳа объект-
лари, биринчи категория истеъмолчилари қув-
ват билан таъминланади. Шунингдек, юқорида 
айтганимдек, мазкур иншоот турли ноқулай об-
ҳаво шароитларида ҳам электр энергиясини 
узлуксиз етказиб бера олади. Энергия сақлаш 
тизими қурилишида ишни тўғри ташкил қилиш 
ва белгиланган муддатда сифатли бажариш 
мақсадида дунёнинг ривожланган давлатлари 
ҳамда юртимизнинг малакали мутахассислари 
жалб этилди. Лойиҳамизни жуда қисқа муд-
датда амалга оширдик.

— Лойиҳада Ўзбекистон томонидан “VIVA 
Constructions” компанияси вакиллари ва ма-
лакали мутахассислари ҳам фаол иштирок 
этди. Компания лойиҳани амалга оширишда 
қандай ишларни бажарди?

— Фарғона вилоятида қурилган ушбу ло-
йиҳа халқаро атама билан “BESS” деб ном-
ланади. Марказий Осиёда ягона ҳисобланган 
“BESS” лойиҳасида 2024 йил апрель ойидан 

бошлаб “VIVA Constructions” компанияси ҳам 
фаол иштирок этди. Компаниямиз томонидан 
лойиҳа учун қурилиш майдони нуқталарини 
белгилаб олишдаги барча геодезик ишлар 
амалга оширилди. Геодезик ўлчовлардан ке-
либ чиқиб, тоғ ён бағридаги унумсиз қир-адир 
майдонининг 12 гектар ҳудудида қурилиш май-
дони белгиланди. Ушбу қурилиш майдонида 
46 минг куб метр ерни қазиш, тупроқларни та-
шиш, текислаш ишлари бажарилди. “BESS” қу-
рилиш майдони билан магистрал йўлгача бўл-
ган 4,5 км адирли жойлардан эни 6 метр, оғир-
лиги 150 тонналик махсус техникалар юришига 
мўлжалланган йўл барпо қилинди. “BESS” ло-
йиҳаси учун 10 минг куб метр ҳар хил мақсад-
даги бетон қуюв ишлари бажарилди. Ушбу ло-
йиҳада:

•193 та ҳар бири (28 тонна) 2 МВт дан ибо-
рат электр энергиясини тўплайдиган батарея-
лар;

•193 та инвертор — ўзгармас токни ўзгарув-
чан 220 V га мословчи қурилма;

• 24 та ҳар бири (33 тонна) 35kVt лик транс-
форматор;

• 2 та ҳар бири 193 тонналик асосий транс-
форматорлар ўрнатилди.

Лойиҳада фойдаланилган батарея, инвер-
тор ва трансформаторларнинг ҳар бири учун 
алоҳида махсус бетон пойдеворлар қўйилди ва 
якунда лойиҳа асосида йиғиш ва ўрнатиш иш-
лари амалга оширилди. “BESS” ҳудуди 1 чақи-
римлик махсус мустаҳкам пойдеворга эга бўл-
ган девор билан ўралди. “ВЕSS” тизимидаги 
кирувчи, чиқувчи ва захирадаги электр энер-
гиясини кузатиб борадиган назорат биноси (55 
м * 22 м * 8 м) қад кўтарди. Махсус уч қаватли 
15 метр баландликдаги омборхона; ёнғин 
хавфсизлиги бошқарув биноси ва иккита ёпиқ 
сув сақлов ҳовузи қурилди. “BESS” ҳудудидаги 
оқова сувларнинг чиқиб кетишини таъминлаш 
мақсадида канализация қуриш ишлари амалга 
оширилди. Электр манбаини тарқатиш стан-
циясидан “BESS” ҳудудигача 11 км масофада 
юқори кучланишли электр сими — 39 та пўлат 
минора ўрнатиб тортиб келинди. “BESS” ҳуду-
дидаги қурилмаларга табиат ҳодисалари за-
рар бермаслиги учун лойиҳада кўрсатилган-
дек чақмоқ уришига қарши ҳар бири ердан 32 

метр баландликда бўлган 8 та металл минора 
ўрнатилди. 200 дона 3 метрлик пўлат қозиқлар 
ер остига қоқилди. Тоғ томондан келиши мум-
кин бўлган селни бошқа томонга йўналтиради-
ган 800 метрлик лотоклар ўрнатилди. Лойиҳа 
қурилишида жами 800 нафарга яқин ишчи-му-
тахассис ходимлар иш олиб борди. Биргина 
“VIVA Constructions” компаниясининг ўзида 400 
га яқин маҳаллий ишчи-мутахассислар иш-
лагани ҳолда, Хитой, Туркия ва Ҳиндистон-
дан ҳам етакчи мутахассислар жалб қилинди. 
“BESS” лойиҳасининг мураккаблигидан келиб 
чиқиб, 50 дан ошиқ ҳар хил турдаги махсус қу-
рилиш техникалари иш олиб борди.

“VIVA Constructions” компаниясининг қури-
лиш жараёни тўлиқ автоматлаштирилган ноёб 
дастури “BESS” лойиҳасининг қисқа муддатда 
амалга ошишига жуда катта ҳисса қўшди. Жум-
ладан, қурилиш материаллари, керакли жи-
ҳозлар ва техникаларни ўз вақтида буюртма 
қилиш ва етказиб бериш ҳам автоматлаш-
ган дастур асосида амалга оширилди. Ишчи 
ходимларнинг иш ҳақи тўлиқ дастурлашган 
ҳолда бўлганлиги ва иш ҳақининг ўз вақтида 
берилиши қурилиш соҳасида янгича бурилиш 
бўлди ва бундан, айниқса, маҳаллий ишчи хо-
димлар жуда ҳам мамнун. Замонавий “BESS” 
каби лойиҳаларга “VIVA Constructions” ўзининг 
замонавий ечимлари билан 2025 йилда ҳам 
кўмак беришга тайёр.

— Яшил энергетиканинг табиат мусаф-
фолигига эришиш ва яшил иқтисодиётдаги 
ўрни ҳақида ҳам тўхталсангиз.

— Янги аср бўсағасида қайта тикланувчи 
энергетикани ривожлантириш бўйича ҳам 
маълум саъй-ҳаракатлар қилинган. Бироқ маз-
кур жараён ниҳоятда секин ва тарқоқ ҳолда да-
вом этиб, аксарият лойиҳалар, фикр-мулоҳа-
залар қоғозда қолиб кетаверди. Сабаби, узоқ 
вақтгача Ўзбекистонда электр энергияси таъ-
миноти билан боғлиқ жиддий муаммолар бор-
лиги, улар кенг қулоч ёзгани, янада аянчлиси, 
индустриал ривожланиш ҳамда иқтисодий ўси-

шимизга тўсқинлик қилаётгани юқори доирада 
очиқчасига айтилмади. Муаммони тан олиш 
учун, аввало, сиёсий ирода керак эди. Шавкат 
Мирзиёев президентлиги даврида вазият туб-
дан ўзгарди. Мамлакат электр энергияси тақ-
чиллиги шароитида яшаётгани давлат дара-
жасида тан олинди. Энергетика соҳасини мо-
дернизациялашга доир яхлит дастур ишлаб 
чиқишга киришилди.

Яна бир жиҳат. Қуёш ва шамол генерация-
сига ўтиш тегишли инфратузилмани яратиш-
дан бошланади. Бу эса ҳазилакам иш эмас. 
“Яшил” энергетика жуда қиммат соҳа. 2017 
йилгача Ўзбекистон ҳозиргидек дунёга очиқ 
мамлакат бўлмаган. Иқтисодиёт тармоқлари 
давлат томонидан қаттиқ назорат қилинарди. 
Бундай шароитда йирик инфратузилмавий 
лойиҳалар учун хорижий ҳамкорларни жалб 
этиш, уларга қулай шартлар таклиф этиш муш-
кул эди. Яширишга не ҳожат, инвесторлар биз 
билан ишлашдан чўчиган. Эндиликда давла-
тимизнинг ўзи қайта тикланувчи энергия ман-
баларига маблағ тикаётган тадбиркорларни 
рағбатлантирмоқда. Ўзбекистонда фото ва 
гидроэлектр станциялари, шамол генератор-
ларини қуриш учун солиқ имтиёзлари кўзда ту-
тилган. Бежиз эмаски, мазкур йўналишда эъ-
лон қилинаётган тендер танловларида доим 
ўнлаб хорижий компаниялар иштирок этиш 
истагини билдиради. Ҳозир ҳатто уй хўжа-
ликларига ўз эҳтиёжи учун кичик гидроэлектр 
станциялари қуришга ва уни сотишга рухсат 
берилди. Демак, аҳолига узлуксиз энергия таъ-
миноти кафолатланибгина қолмай, бундан да-
ромад олиш имконияти ҳам яратилмоқда.

Асосийси, электр энергия қувватларини 
оширишга йўналтирилган лойиҳалар орқали 
атмосферага зарарли чиқинди газлар чиқа-
рилиши ҳисобига ҳавонинг кескин ифлосла-
нишининг олдини олиш борасида олган хал-
қаро мажбуриятларимизни бажариш йўлида 
катта қадам ташладик. Боз устига, катта-катта 
маблағлар эвазига иш бошлаётган замона-
вий электр тармоқлари нафақат хонадонла-
римизни ёруғ, балки, кўнгилларимизни ҳам ча-
роғон қилади. Одамларнинг турмуш тарзи ях-
шиланиб, розилиги ортади. Мана, нима учун 
“яшил” энергетика ривожига бу қадар катта 
рағбат ва эътибор қаратилмоқда? Қолаверса, 
2030 йилга бориб саноат ҳажмини икки карра 
ошириш, металлургия, нефть-кимё ва маши-
насозлик каби соҳаларни сифат жиҳатдан мут-
лақо янги даражага кўтариш мақсад қилиб қў-
йилган. Беш йил ичида умумий қиймати 150 
миллиард долларлик 500 дан зиёд йирик са-
ноат ва инфратузилма лойиҳаларини амалга 
оширишни кўзлаётган эканмиз, бу улуғвор 
ниятларимизга эришиш учун бизга кафолатли 
ва барқарор энергия ресурслари сув билан ҳа-
водек зарур.

Акбархон МАГДИЕВ 
суҳбатлашди.

ФАРҒОНАДА ИЛК БОР ЭЛЕКТР ЭНЕРГИЯСИНИ ФАРҒОНАДА ИЛК БОР ЭЛЕКТР ЭНЕРГИЯСИНИ 
САҚЛАШ ТИЗИМИ ИШГА ТУШДИСАҚЛАШ ТИЗИМИ ИШГА ТУШДИ

2024 йилнинг 13 декабрь санаси мамлакатимиз энергетика соҳасидаги тарихий кунга 
айланди: Фарғона вилоятининг Ўзбекистон туманида электр энергиясини сақлаш тизими 
ишга туширилди ҳамда Бешариқ туманида қуввати 500 мегаватт қуёш фотоэлектр 
станциясини қуриш лойиҳасига старт берилди. 

Тошкент шаҳридаги Халқаро конгресс марказида мамлакатимиз Президенти 
Шавкат Мирзиёев иштирокида энергетика соҳасида янги қувватларни ишга тушириш 
ва навбатдаги лойиҳалар қурилишига старт бериш маросимида Фарғона вилоятида 
барпо этилган қуввати 300 мегаваттлик йирик электр энергиясини сақлаш тизими ишга 
туширилиши тарихий воқеа бўлди. Унинг қуриб битказилишида хорижий компаниялар 
ва мутахассислар билан биргаликда Ўзбекистондаги компания ва унинг ишчилари ҳам 
жонбозлик кўрсатди. “VIVA Constructions” — шундай корхоналардан бири. Биз компания 
раҳбари Ҳумоюн АҲМАДЖОНОВни суҳбатга чорладик.

Кўпинча биз бу изланишлар олдида ожиздек, ҳаракат қи-
лишга қурбимиз етмайдигандек жим турамиз. Ёки, назари-
мизда, керакли ҳамма қулайликлар яратилиб бўлган-у, бу 
қулайликлардан фойдаланиб яшашгина қолган. Кўп сонли 
ёшлар орасида ҳам лоқайдлик, ҳайратсизлик ҳукмрон. Ни-
гоҳлар маъносиз, сўзлар енгил, фикрлар тарқоқ. “Одам-
ларда тафаккур кучи ортгани сари тасаввур кучи камайиб 
бормоқда. Завқ-шавқ ўрнини совуқ ҳисоб-китоблар эгалла-
моқда. Ақл ва юрак баҳсида ҳиссиёт енгилиб, қуруқ мантиқ 
ғалаба қилмоқда. Бу жамият учун хатарли ҳол”, деган эди 
Ўзбекистон Қаҳрамони, Халқ шоири Эркин Воҳидов.

Яқинда халқаро ИҲТТ — Иқтисодий ҳамкорлик ва тарақ-
қиёт ташкилоти инсон онгининг секинлашаётгани ва оддий 
масалаларда ҳам ўта даражада оқсаётгани хусусида тад-
қиқот ва тажрибалар ўтказиб, уни эълон қилган эди. Тад-
қиқотга кўра, сайёрамиз аҳолисининг ҳар бешинчи вакили 
ўқиш ва арифметика вазифаларини бошланғич синф да-
ражасида билаётгани айтилган. Тадқиқот ва таҳлиллар 
дунё бўйича олинган, шундай экан, уларда илгари сурил-
ган муаммолардан биз ҳам четда эмасмиз. Амин бўлиш, тан 
олиш учун бугун ука-сингилларимиз ёнимизга математикага 
оид ёки бирор фалсафий топшириқ олиб келгандаги аҳво-
лимизга қарайлик. “Ишим кўп-ку”, ё бўлмаса, “унутибман” 

деб баҳона қиламиз. Ақлимиз етмаслигини тан олгимиз кел-
маса, мактаб дарслигини тузганлардан ёзғиришга ўтамиз.

Балки, ўзимизга керакли маълумотлар сирасига кирит-
маганимиз учун бу масалаларнинг оддий ечими ҳам му-
раккаб туюлар ёки ёддан чиқиб кетгандир? Аслида, мия 
хазинамизда кераксиз ахборотлар шу қадар кўпки, улар 
фоизларда ҳисобланса, ажабланарли натижа кўринади. 
Мутахассислар фикрича, инсон хотираси 1-7 терабайтга 
тенг ахборотни сақлаб туриши мумкин экан. Афсуски, биз 
ўртача ҳисобда шунинг деярли ярмини фойдасиз маълу-
мотлар олиш, тўплаш, юклаб юришга исроф қилиб юбор-
моқдамиз.

Иқтисодий ҳамкорлик ташкилотининг иккинчи хулосаси 
эса кўплаб муассасалар раҳбарлари ва ёши улуғ инсон-
ларни қийнаётган масала тўғрисида. Ишчиларнинг қарийб 
учдан бир қисми ўз ишлари учун етарлича малакага эга 
эмас. Уларда кўникма ва билим етишмайди.

Юртимизга оид статистик маълумотларга кўра, бугунги 
кунга келиб мамлакатимизда 1,3 миллион киши ишсиз ҳи-
собланар экан. Қолган қисми эса фаол иш жараёнида са-
налади.

ÈÍÑÎÍÈßÒÍÈÍÃ ÒÀÔÀÊÊÓÐ 
ÒÅÇËÈÃÈ ÏÀÑÀÉÌÎ£ÄÀÌÈ?

Дунё кундан-кунга ўз қиёфасини 
ўзгартирмоқда. Атрофимизда рўй 
бераётган жараёнлар тезликда 
ривожланиш, ўзгаришга юз тутиб, 
ҳаёт тарзимиз такомиллашишда 
давом этмоқда. Бунга мос тарзда 
вақт ҳам бир қадар тезлашгандек. 
Аммо бу тезликка қарама-қарши 
равишда инсоният ва унинг 
ақлий фаолияти секинлашгандек 
гўё. Мақсадлар, режалар улкан, 
очилмаган сирлар талай, кашф 
қилинмаган янгиликлар чексиз. 

НУҚТАИ НАЗАР

6 - á.

Демак, янги Ўзбе-
кистон армияси мам-
лакат қудрати, чексиз 
ифтихор ва садоқат 

намунасига айланмоқда. Ўзбекистон Рес-
публикаси Президенти фармойиши асо-
сида мамлакатимиз бўйлаб ўтказилаёт-
ган “Янги Ўзбекистон армияси — мамла-
кат таянчи, халқимиз фахри” шиори остида 
ҳарбий ва ватанпарварлик ойлиги яна бир 
карра ўзининг яққол ифодасини топиб, Ва-
тан ҳимоячилари, посбонларининг жанго-
вар шайлиги ва юксак маънавий-руҳий тай-
ёргарлигини янада мустаҳкамлашга хизмат 
қилаётир.

Ҳарбий хизматчиларнинг интеллектуал 
салоҳиятини юксалтириш, ёшларни ҳар-
бий-ватанпарварлик руҳида тарбиялаш, 
мактабларда бошланғич ҳарбий таълим 
сифатини ошириш, ўқувчи-ёшларни ҳар-
бий хизматга тайёрлаш ишларини кучай-
тиришга алоҳида эътибор қаратилмоқда. 
Чунончи, Вазирлар Маҳкамаси томонидан 
қонунчилик ташаббуси ҳуқуқи асосида “Ўз-
бекистон Республикасининг “Умумий ҳар-
бий мажбурият ва ҳарбий хизмат тўғриси-
да”ги Қонунга ўзгартиришлар ва қўшим-
чалар киритиш ҳақида”ги қонун лойиҳаси 
Қонунчилик палатасига жўнатилди. Қонун 
лойиҳасида Мудофаа вазирлигининг сер-
жантлари таркиби хизматчиларига ҳар-
бий унвонлар беришнинг янгича тартибини 
белгилашни назарда тутувчи қўшимча ва 
ўзгартиришлар амалга оширилади.

Айтиш жоизки, ҳозирги пайтда навқирон 
авлод ўртасида ҳарбий хизматга қизиқиш 
кучайиб, минглаб йигит-қизларимиз Ватан 
ҳимоясига дадил бел боғлаётгани барча-
мизни қувонтиради. Шубҳа йўқки, мард ва 
жасур фарзандларимиз тимсолида бўлғуси 
қаҳрамонларимиз, Қуролли Кучларимиз-
нинг бўлажак сержантлари, офицер ва ге-

нераллари, моҳир қўмондонлари етишиб 
чиқажак. Аскар ва офицерларнинг касбий 
маҳорати, ҳарбий билим юртларида таъ-
лим-тарбия самарадорлигини ошириш, ма-
лакали ҳарбий кадрлар захирасини яратиш 
доимо устувор вазифага айланмоқда.

“Халқ ва армия — бир тану бир жон” 
деган улуғ тамойилни амалда таъминлаш 
йўлидаги саъй-ҳаракатлар, яъни Қуролли 
Кучлар халқимизнинг тинч ва осойишта 
ҳаёт кечириши ҳамда уларни ишончли ҳи-
моя қилишнинг чинакам кафолати бўл-
моқда, — деди Қуролли Кучлар Акаде-
мияси бошлиғи, полковник Бобуржон Шая-
кубов. — Кучли руҳий-маънавий ҳамда 
ҳарбий-ватанпарварлик тарбияси нафақат 
Қуролли Кучлар тизими учун, балки бутун 
мамлакат ёшлари учун ҳам энг муҳим воси-
тадир. Айни пайтда бу тарбиялар ўз ўрнида 
қалқон ва керак пайтда ҳимоя қуроли вази-
фасини ўтай олади”.

Алоҳида таъкидлаш жоизки, яқинда 
Олий Мажлис Қонунчилик палатасининг 
Халқаро ишлар, мудофаа ва хавфсизлик 
масалалари қўмитасида Қуролли Кучлар 
Академияси ўқитувчи ва курсантлари би-
лан учрашув бўлиб ўтди. Унда Президен-
тимиз Шавкат Мирзиёев раҳбарлигида Ўз-
бекистон Республикаси Қуролли Кучлари 
сафида ҳарбий хизматни ўташ тизимини 
шакллантириш ва унинг нуфузини кўтариш, 
мамлакатимизда ҳарбий хизматчиларни 
ҳар томонлама қўллаб-қувватлаш ҳамда 
ижтимоий ҳимоясини таъминлашга қара-
тилган қонунчиликни такомиллаштириш 
каби йўналишларда амалга оширилаётган 
ислоҳотлар ҳақида фикрлар билдирилди.

Таъкидланганидек, мудофаа йўнали-
шида касбий ҳарбий кадрларни тайёрлаш 
тизимини такомиллаштириш, таълим жа-
раёнларида энг янги усул ва технология-
ларни чуқур эгаллаши учун кўникмаларини 

ошириш, ёшларни ҳарбий-ватанпарварлик 
руҳида тайёрлашга алоҳида эътибор қа-
ратилмоқда. Шунингдек, олий ҳарбий таъ-
лим муассасаларига номзодларни ишга қа-
бул қилиш учун саралаш, танлаб олиш ти-
зимини янада такомиллаштириш ва илғор 
хорижий тажрибаларни жорий қилиш айни 
муддаодир.

Очиғини айтганда, 7-8 йилдирки, олиб 
борилаётган кенг кўламли ислоҳотларимиз 
сабаб Қуролли Кучларимиз мамлакатимиз 
мустақиллиги, чегараларимиз дахлсиз-
лиги, халқимизнинг тинч ва осойишта ҳаё-
тини таъминлашнинг чинакам кафолатига 
айланиб бормоқда. Дарвоқе, узоқ йиллик 
танаффусдан сўнг “Хонобод”, “Мингтепа”, 
“Қорасув” ва “Учқўрғон” чегара постлари 
фаолияти тикланди. Шу йили “Ғишткўприк”, 
“Навоий”, “Довутота”, “Шовот” ва “Гулбаҳор” 
каби чегара постларида қўшимча коридор-
лар қурилиб, ўтказиш қуввати 5 карра оши-
рилади.

Янги Ўзбекистонни барпо этиш йўлида 
ижтимоий-сиёсий ҳаётнинг барча жабҳа-
сида улкан тарихий ўзгаришлар амалга 
оширилмоқда. Мазкур янгиланишлар жа-
раёнида Президентимиз фармони билан 
тасдиқланган “Ўзбекистон – 2030” стра-
тегиясида қайд этилган халқ хизматидаги 
адолатли ва замонавий давлатни барпо 
этиш ғояси алоҳида ўрин эгаллаган. Ушбу 
ғоя асосида янги Ўзбекистоннинг Мудофаа 
вазирлиги ҳарбий хизматчилари ва ходим-
лари Ватанга ва халққа садоқат билан хиз-
мат қилишни олий бурч деб биладилар. 
Улар ана шу эзгу мақсад йўлида бор куч, 
билим ва салоҳиятини аяшмайди.

Карим НОРМАТОВ, 
Ўзбекистон Республикаси Қуролли Кучлар 

Академияси профессори, 
тарих фанлари доктори.

2024 йилда юртимизда муҳтарам Прези-
дентимиз раҳбарлигида кўплаб ислоҳот-
лар амалга оширилди. Жумладан, таълим 
соҳасида ҳам сезиларли ўзгаришлар юз 
берди. Биргина Бердақ номидаги Қорақал-
поқ давлат университети мисолида олиб 
қарасак, 2024 йил университет учун ютуқ-
лар ва натижаларга бой йил бўлди.

Бу ютуқлар бутун жамоамиз аъзолари-
нинг фидокорона меҳнати ва биргалик-
даги интилишлари натижасидир. Ўтган 
2024 йилда университетимизда илм-фан, 
таълим ва тарбия соҳаларида сезиларли 
ютуқларга эришдик.

Хусусан, университетимиз талаба-ёшлари 
орасидан 2024-2025 ўқув йилида Ўзбекистон 
Республикаси Президенти ҳамда атоқли дав-
лат стипендиялари ва турли махсус стипен-
диялар танловларида 35 нафар талаба ғолиб-
ликни қўлга киритди. Бундан ташқари, 1 нафар 
талабамиз Зулфия номидаги давлат муко-
фоти, яна 1 нафари “Мард ўғлон”, яна 1 нафар 
талаба эса “Келажак бунёдкори” мукофоти би-
лан тақдирланди. 2024 йилда Туркманистон 
Республикасининг Ашхобод шаҳрида ўтказил-
ган математика фани бўйича Муҳаммад ал-
Хоразмий номидаги II халқаро фан олимпиа-
дасида ва университет талабалари учун халқ-
аро очиқ математика олимпиадасида (Open 
Mathematical olympiad fo University students 
(OMUS-2024)) Қорақалпоқ давлат универси-
тети талабаларидан жами 10 нафари, жумла-
дан, 3 нафар талаба олтин, 3 нафар талаба ку-
муш, 4 нафар талаба бронза медалини қўлга 
киритиб, университет иқтидорли талабалари 

жамоаси мазкур олимпиадаларда жамоавий 
ҳисобда фахрли биринчи ўринни эгаллади. 1 
нафар талаба математика фани бўйича Қори 
Ниёзий номидаги республика фан олимпиа-
дасида 3-ўрин соҳиби бўлди. Бундан ташқари, 
талаба-ёшларимиз 2024 йилда Осиё, Ўзбекис-
тон миқёсидаги спорт мусобақаларида 32 та 
олтин, 19 та кумуш, 8 та бронза медалларини 
қўлга киритди.

Шуни алоҳида таъкидлаш жоизки, 2025 
“QS Asia University Rankings” учун эълон қи-
линган рейтингда Бердақ номидаги Қорақал-
поқ давлат университети топ-1000 таликдаги 
Осиёнинг энг кучли университетлари қатори-

дан жой олиб, унда ТОП 1000 талик рейтингда 
633-ўринни эгаллади.

Шунингдек, университетимизда илмий са-
лоҳият кўрсаткичини ошириш мақсадида 2024 
йилда жами 3 та илмий даража берувчи Илмий 
кенгашлар тузилиб, бугунги кунда уларнинг 
сони 11 тага етди. Мазкур илмий кенгашларда 
2024 йилнинг ўзида жами 76 тадан 8 та фан 
доктори (DSc) ва 68 та фалсафа доктори (PhD) 
диссертациялари ҳимоя қилинди.

Шуни алоҳида таъкидлаб ўтиш жоиз, 2024 
йил мобайнида университет профессор-ўқи-
тувчилари томонидан “Scopus” ва “Web of 
Science” халқаро маълумотлар базаларидаги 

илмий журналларда жами 159 та мақола, ху-
сусан, “Scopus” халқаро маълумотлар базала-
ридаги илмий журналларда 128 та мақола ва 
“Web of Science” халқаро маълумотлар база-
ларидаги илмий журналларда эса 31 та ма-
қола, ОАК рўйхатидаги республика илмий жур-
налларида 649 та, ОАК рўйхатидаги импакт 
фактори юқори бўлган бошқа хорижий илмий 
журналларда 588 та мақола, халқаро конфе-
ренция материаллари тўпламларида 851 та 
тезис, республика конференция материал-
лари тўпламларида эса 1028 та тезис чоп 
этилди, шунингдек 94 та монография нашрдан 
чиқарилди.

Бу эса ўз навбатида муҳтарам Президен-
тимизнинг таълим соҳасига қаратаётган эъ-
тибори ёш авлодга сифатли таълим ва тар-
бия бериш, интеллектуал салоҳиятга эга кадр-
ларни тайёрлаш борасида олиб бораётган 
ислоҳотларининг яққол натижасидир.

Давлатимиз раҳбари ташаббуси билан таъ-
лим тизимини модернизация қилиш, унинг 
барча босқичларини замонавий талаблар асо-
сида такомиллаштириш ва халқаро стандарт-
ларга мувофиқлаштириш бўйича кенг кўламли 
ишлар амалга оширилмоқда. Жумладан, янги 
олий таълим муассасалари қуриш, замонавий 
ўқув-лаборатория базаларини яратиш, тала-
балар турар жойларини қуриш каби ишлар жа-
дал давом этмоқда.

Ана шундай ташаббусларнинг давоми 
сифатида 2025 йилнинг бошланиши би-
лан Бердақ номидаги Қорақалпоқ дав-
лат университети талабалари учун яна 
бир қулайлик яратилди. Яъни янги замо-
навий типдаги 400 ўринга мўлжалланган 

ётоқхона фойдаланишга топширилди.
Ётоқхона ўзининг замонавий дизайни, кенг 

ва ёруғ хоналари, барча зарур шароитлари 
билан ажралиб туради. Унда талабалар учун 
ўқиш, компьютер хоналари, дам олиш мас-
канлари, кутубхона хоналари мавжуд. Бундан 
ташқари, ҳар бир қаватда санитария-гигиена 
талабларига жавоб берадиган ҳаммом ва ош-
хона мавжуд бўлиб, улар талабаларнинг кун-
далик эҳтиёжларини тўлиқ қондиради.

Ушбу янги ётоқхона нафақат талабалар 
учун яшаш шароитини яхшилаш, балки улар-
нинг ижтимоий фаоллигини ошириш, таълим 
олиш учун қулай муҳит яратиш ва бўш вақт-
ларини мазмунли ўтказиш учун ҳам кенг имко-
ниятлар яратади. Шунингдек, ушбу ётоқхонада 
ташкил этилган замонавий маънавият хона-
лари талабаларнинг ўзаро мулоқот ва ҳамкор-
ликда лойиҳалар ишлаб чиқиш имкониятла-
рини кенгайтиради.

Шу билан бирга, 2025 йилда талабалар ту-
рар-жойи билан таъминлаш мақсадида Қора-
қалпоқ давлат университетида давлат-хусусий 
шериклик асосида яна 400 ўринга мўлжаллан-
ган талабалар турар-жойи биноси фойдала-
нишга топширилади. Бу ўз навбатида талаба-
ларни ётоқхона билан қамраб олиш даража-
сини 50 фоизгача оширади.

Албатта, бу янгиланишлар муҳтарам Пре-
зидентимиз олиб бораётган сиёсат, шунингдек, 
талаба-ёшларга бўлган ҳукуматимиз ғамхўр-
лиги, таълим соҳасини ривожлантиришга қа-
ратилаётган улкан эътиборнинг натижаси ту-
файлидир.

Мамлакатимизда олиб борилаётган таъ-
лим соҳасидаги ўзгаришлар замон талабла-
рига жавоб бериб, ёш авлоднинг баркамол, 
билимли ва юксак маънавиятли бўлиб камол 
топишига хизмат қилмоқда. Муҳтарам Прези-
дентимиз таъкидлаганидек, “Ёшлар — кела-
жагимиз пойдевори”. Шу боис таълимга кўр-
сатилаётган эътибор келгусида мамлакатимиз 
тараққиёти учун мустаҳкам пойдевор бўлиб 
хизмат қилади.

Ахмед РЕЙМОВ,
Бердақ номидаги Қорақалпоқ
давлат университети ректори, 

академик.

Замоннинг шиддати бағоят тез-
лашиб кетди. Ҳар куни ўнлаб йи-
ғилишлар, сайёр қабуллар, пресс-
турлар, конференциялару тан-
ловлар журналист қавмини ўзига 
чорлаб турибди. Журналист югур-
югурлар ичида кунларни шомларга 
улаяпти. Ёзган нарсалари ҳаял ўт-
май эскиради, ўқирманнинг эсидан 
чиқади. Чунки ижтимоий тармоқ-
лар бу воқеаларни туғилмасданоқ 
овоза қилиб бўлган чиқади. Бироқ 
журналистнинг бу айқириб оқаёт-
ган оқимдан бироз четлашиб, тан-
қидий-таҳлилий мақолалар ёзишга 
вақти оз қолмоқда.

Турфа газеталарни кўздан кечирган 
чоғимда ҳам шундай манзарага рў-
барў келаман. Газета эса юҳодек оғ-
зини очиб туради. Саҳифаларни тўл-
дириш керак. Пировардида аллақачон 
ҳамма хабардор бўлган воқеалар ра-
қам этилган мақолалар газета саҳи-
фаларини безайди. Чунки ижодий хо-
димлар йил сайин қисқариб бораётган 
таҳририятларда улар йиғилишлару 
тадбирлардан ортмайди. Аслида, ус-
тозлар тўғри таъкидлаганларидек, 
босма нашрларни уларнинг саҳифа-
ларида эълон қилинадиган танқидий-
таҳлилий мақолалар кўтаради.

Шу ўринда танқидий-таҳлилий ма-
қолалар ёзишда журналистнинг қўлини 
нима боғлаб турибди, деган ҳақли са-
вол туғилиши табиий. Бунинг бир неча 
объектив ва субъектив сабаблари бор. 
Энг аввало, кейинги йилларда босма 
нашрларда чоп этилаётган танқидий-
таҳлилий мақолаларга муносабат ҳад-
дан ташқари қуйига тушиб кетганли-
гида кўзга ташланади. 40 йилдан зиёд 
вақтдан буён газетачилик билан шу-

ғулланиб келаман. Илгарилари газета 
саҳифаларида булбулнинг қулоғидек 
бир луқма чиқса ҳам мутасадди ташки-
лотлар, албатта, ўз муносабатларини 
билдирардилар. Ҳозир отнинг калла-
сидек танқид эълон қилинса ҳам те-
гишли ташкилотлар лом-мим демайди. 
Бундай вазият газетхонларда босма 
нашрларга нисбатан ишончни йўқота 
бошлади. Узоққа бориб ўтирмай, ўзим 
ишлаётган “Янги Сирдарё” газетаси 
таҳририяти ҳаётидан бир мисол. Ил-
гарилари газетамизга меҳнат аҳлидан 
мунтазам равишда арзномалар, ши-
коят хатлари, дардларини дастурхон 
қилган мурожаатлар келиб турарди. 
Кейинги пайтларда бу оқим суви қури-
ган ариқ янглиғ тўхтади. Натижада га-
зетамизни халқ билан боғлаб туради-
ган “Бир шикоят изидан”, “Хат сафарга 
чорлади” каби рукнларда дунё юзини 
кўрадиган ўқишли материаллар йўқ бў-
либ кетди ҳисоб.

Албатта, газета чиқишларининг на-
тижадорлиги муассис ва кенг жамоат-
чиликнинг саъй-ҳаракатларига чам-
барчас боғлиқ. Бунинг учун улар жур-
налистлар билан ҳар чорак ёки ярим 
йилда учрашиб, ютуқ ва камчилик-
ларни биргаликда муҳокама қилиб 
турсалар, яхши самара беради. Ом-
мавий ахборот воситаларининг чи-
қишларига нописанд муносабатда бў-
лаётган ташкилотларнинг раҳбарлари 
огоҳликка чақирилса, вазият яхши то-
монга ўзгаради. Ўзим гувоҳи бўлган 
бир мисол. 2019 йили Гулистон шаҳ-
ридаги “Марварид” тўйхонасида Мат-
буот ва оммавий ахборот воситалари 
ходимлари куни байрам қилинди. 
Шунда ўша пайтдаги вилоятимиз ҳо-
кими Ғофиржон Мирзаев эркин микро-
фон орқали журналистларнинг муам-

моларига қулоқ тутди. Камина танқи-
дий мақолаларга ҳеч қандай акс-садо 
билдирилмаётганини очиқладим. 
Мазкур мулоқотдан кейин яхши бир 
тажриба йўлга қўйилди. Танқидий чи-
қишларга жойлардаги раҳбарларнинг 
ҳам ҳокимият, ҳам таҳририятга жавоб 
бериши йўлга қўйилди. Ўшанда газе-
тамизнинг мавқеи анча тикланган эди. 
Бироқ бу тутум вилоятда раҳбар ўз-
гаргач, яна тўхтаб қолди. Вазият эски 
тос, эски ҳаммом ҳолига келди.

Албатта, босма нашрларнинг обрў-
сини оширишда муассисларнинг мат-
буот котиблари ҳам муҳим роль ўй-
найди. Бир гал вилоят ҳокимлигига 
борганимизда узоқ йиллар матбуот 
котиби бўлиб ишлаган Ортиқ Султо-
нов (Аллоҳ раҳматига олган бўлсин) 
қўлида рангли фломастерлар билан 
республика ва вилоятда чоп этилган 
газеталар саҳифаларини бўяб ўтир-
гани устидан чиққанман. Ҳайрон бў-
либ сўраганимда: “Мана бу қизил 
бўёқлар билан “безатилган” мақола-
ларга жиддий муносабат зарурлиги, 
сариқ рангга бўялган материаллар эса 
энди пайдо бўлаётган муаммоларга 
диққат қаратилиши лозимлигини анг-
латади, яшил “либос” кийган мақола-
лар эса вилоятда яхши ишлар амалга 
оширилаётганидан мужда беради. Ви-
лоят раҳбари ушбу “безак”ларга қараб 
матбуотнинг чиқишларига муносабат 
билдиради. Зеро, даста-даста газе-
таларни ўқиб чиқиш учун ҳокимнинг 
вақти кам. Муаммолар қалашиб ётган 
бўлса”, деганди.

Яқинда бир қизиқ воқеа ҳақида Ўз-
бекистон Журналистлар уюшмаси аъ-
зоси Маматкарим Абдумўминов гапи-
риб берганида, ҳайрон бўлиб ёқа уш-
ладим. Уни вилоят миқёсидаги бир 

ташкилот тадбирига чорлабди. Чекка 
туманда ўтадиган тадбирга машинада 
борадиган бўлишибди. Қараса, яна 
бир йигит машина олдида пайдо бў-
либди. Ҳалиги одам ташкилот раҳба-
рига хўжайиндек осмондан келиб га-
пира бошлабди. Ҳамкасбим: “Бу киши 
ким?” деб сўраса, “блогер” дебди. 
Суҳбат асносида маълум бўлишича, 
неча ойдан бери ҳалиги “блогер” таш-
килот раҳбарини ижтимоий тармоқ-
ларда ёзаман деб пўписа қилиб, ма-
шинасидан шахсий улов сифатида 
фойдаланиб юрган экан. Ҳамкасби-
миз “блогер”ни тергаб бошлаган экан, 
сичқоннинг ини минг тангага айланиб, 
жуфтакни ростлаб қолибди. Ҳалиги 
раҳбар: “Бизни бир елимдан қутқар-
дингиз”, дея ҳамкасбимизга ташаккур 
билдирибди.

Нега ҳозир кўпгина раҳбарлар жур-
налистлар билан эмас, балки ўзини 
“блогер” атаб олган нусхалар билан 
кўпроқ ҳисоблашмоқда? Дарҳақиқат, 
аксар раҳбарлар газета ўқимаслигини 
ўзларини “блогер” атаб олган қавм би-
лади. Энг асосийси, амал курсисини 
эгаллаб ўтирганлар бирорта ижти-
моий канал ёки гуруҳга қўйилган тан-
қидий материал катта раҳбарларнинг 
нигоҳига тушиб қолишидан чўчишади. 
“Айби борнинг оёғи қалтирайди”, де-
ган гап бежиз айтилмаган-да. Ҳақиқий, 
яъни озгина бўлса-да, саводи, маъ-
лумоти бор блогерлар муаммоларни 
дадил кўтариб, жамият ривожига му-
носиб ҳисса қўшмоқда. Бироқ бу 
“касб”ни тиланчиликка, даромад ман-
баига айлантириб олган, ёзгани бета-
йин блогерлар қатлами кенгайиб бор-
моқда. Бизнингча, уларни саралайди-
ган, тартибга оладиган вақт ҳам етиб 
келди. Халқимизда “Чумчуқ сўйса ҳам 

қассоб сўйсин” деган гап бор. Матбуот, 
ОАВнинг ўрни, нуфузини ҳақиқий жур-
налистларгина кўтаради, эл дардини, 
ютуғию муаммосини ҳам профессио-
нал касб эгалари рисоладагидек ёри-
тиб боради. Эртадир, кечдир бу ҳақи-
қатни, яъни блогерга ишониб ўзини 
пиар қилдираётган ёхуд ундайлардан 
чўчиб ёнида югургилаб юрган айрим 
катта-кичик амалдорларнинг асл қиё-
фаси, фаолиятига аввало халқ ўз ба-
ҳосини беради. Элу халқнинг баҳо-
сини эса чинакам матбуот кўрсатишга, 
ёритишга қодирдир. Ушбу оддий ол-
тин қоидани унутмаслик даркордир.

Қиссадан ҳисса шуки, жамияти-
мизда журналист каломининг қадри 
елга совурилмаслиги, балки “тўртинчи 
ҳокимият” даражасига кўтарилиши 
керак. Чунки Президентимиз Шавкат 
Мирзиёевнинг: “Жамиятимиздаги 
очиқлик сиёсатини изчил давом 
эттириш мақсадида оммавий ах-

борот воситалари фаолиятининг 
эркинлиги, ахборот олиш, фойда-
ланиш ва тарқатишга бўлган ҳу-
қуқлар қатъий кафолатланмоқда. 
Шу билан бирга, сўз эркинлиги бу 
— масъулият ҳам дегани. Яъни ах-
борот маконида ҳаққонийлик ва 
холислик бош мезон эканини ҳам 
унутмаслигимиз зарур.

Мен ҳақиқат ва адолатни ўз эъ-
тиқоди деб биладиган барча жур-
налистларни — ислоҳотларнинг 
фаол иштирокчилари, ўзимнинг 
энг яқин дўстларим деб биламан 
ва улар ҳамиша Президент ҳимоя-
сида бўлади”, деган сўзлари биз жур-
налистларга куч-қувват бағишлаши 
даркор.

Муҳаммадали АҲМАД,
“Янги Сирдарё” газетаси 

бўлим мудири, 
Ўзбекистон Журналистлар 

уюшмаси аъзоси.

ОҒРИҚ

ЖУРНАЛИСТ СЎЗИ ЕЛГА 
СОВУРИЛМАСИН!

“Канал вакиллари Тошкент шаҳ-
ридаги йирик овқатланиш шохобча-
ларига кириб, улардан маҳсулот со-
тиб олган ва ичига инсон саломат-
лиги учун зарарли бўлган нарсаларни 
жойлаштириб, видеога олган. Шундан 
сўнг Ж.И. овқатланиш компанияси 
раҳбариятига мурожаат қилиб, бу ма-
териалларни “Telegram” ва “YouTube”-
даги каналларида эълон қилишини 
айтган”, дейилади хабарда.

Жумладан, 2024 йилнинг сентябрь 
ойида Ж.И. тез ёрдам ходими кийи-
мида 16-шаҳар шифохонасидан ви-
део ёзиб, у ерга машҳур овқатланиш 
тармоқларидан бирида заҳарланган 
бир қанча фуқаролар олиб келинга-
нини айтган.

Маълумотга кўра, шундан сўнг у 
бренд масъулларига маҳсулотлар 

ичидан пашша чиққани акс этган ма-
териалларни ташлаб, ҳисобига пул 
ўтказиб берилмаса, видеоларни тар-
моққа юклашини айтиб, шантаж қил-
ган.

Хабарларда канал маъмури овқат-
ланиш шохобчасини ижтимоий тар-
моқларда реклама қилиш бўйича 
сохта шартнома тузиб, бу орқали 
240 миллион сўм миқдорида пул ун-

диришга урингани айтилади. Жум-
ладан, овқатланиш тармоғи “Nazorat 
Uz” муаллифига 2 ой давомида 80 
миллион сўм пул ўтказган. Кейинча-
лик шантаж давом этавергач, тадбир-
кор ушбу ҳолат юзасидан ҳуқуқни му-
ҳофаза қилиш органларига мурожаат 
қилган.

Platforma.uz

ТАДБИРКОРЛАРНИ ҚЎРҚИТГАН 
БЛОГЕРЛАР...“Telegram”даги “Nazorat Uz” 

канали маъмурлари овқатланиш 
тармоқлари раҳбарларидан катта 
миқдорда пул талаб қилганликда 
гумонланмоқда. Улар ошхонада 
суварак чиққани акс этган 
видеолар борлигини айтиб, 
тадбиркорларни қўрқитган. Ҳолат 
юзасидан уч кишига нисбатан 
қамоқ эҳтиёт чораси қўлланган.

ИЖТИМОИЙ ТАРМОҚЛАРДА МУЖДА

“1991 йил 25 декабрь куни отам 
оламдан ўтиб қолди. Кафанлик 
олиш учун ариза ёзиб район матлу-
бот жамияти раисининг олдига бор-
дим...”

(Янгийўллик Алишер ЙЎЛДОШЕВ 
ҳикоясидан).

Ўтган ҳафта нотаниш рақамдан қўн-
ғироқ бўлиб қолди.

— Ассалому алайкум, мен Янгийўл-
дан Алишерман, Президент академия-
сида бирга ўқиган курсдошингизман.

— Ва алайкум ассалом, э, борми-
сиз, қадрдон, нега камнамо бўлиб кет-
дингиз?

— “Facebook”да ўқиб эсимга тушиб 
қолдингиз, туғилган кунингиз билан 
табриклайман.

— Раҳмат, овозингизни эшитиб хур-
санд бўлдим. Аллоҳнинг меҳрибончи-
лигини қаранг, шу кунларда Янгийўлга 
бориб, раҳматли Ўлмас Машарипов 
ҳақида бир нарса ёзмоқчи бўлиб тур-
гандим.

— Ие, бобом қишлоқ советига раис-
лик қилган пайтда Ўлмас ака котиб 
бўлиб ишлаган, шогирди бўлади, са-
воб иш бошлабсиз. Янгийўлга қачон 
келасиз? Ўлмас Машариповни яхши 
билган шогирдлари олдига олиб бо-
раман...

Хуллас, шу қўнғироқ сабаб бўлиб, ўт-
ган ҳафтанинг пайшанба куни эрталаб 
Алишер дўстимиз Янгийўлнинг Қовунчи 
маҳалласида Ўлмас аканинг шогирдла-
ридан бири Рустам Ҳамробеков билан 
учраштирди. Етмиш ёшлар чамасидаги 
Рустам ака билан суҳбатлашиб шу нарса 
аён бўлдики, у ота-онасининг, устозлари-
нинг дуосини олган инсон экан.

— Эсимни танибманки, ҳар куни ишга 
кетишимдан аввал отамнинг дуосини 
олиб кетардим, — деди у. — Бир куни 
ёнига кирсам, таҳорат олаётган экан, ҳа-
деганда чиқавермади. Имтиҳондан ке-
чикмай деб шошилиб дуо олмай кетдим. 
Йўлда авария қилиб, ўша куни ҳамма 
ишим чаппасига кетди...

Кўпнинг хизматини қилиб мартабага 
эришган кекса савдо ходими Рустам Ҳам-
робеков билан Ўлмас Машариповнинг 
ибратли хислатларини ёдга олдик.

— Ўлмас ака маданиятли ва ҳурматли 
инсон эди, — деб эслади у. — Раҳбарми, 
оддий ишчими, бойми, гадоми — ҳаммани 
бирдек ҳурмат қиларди, ҳаммага бирдек 
муомалада бўларди. Тўйми, азами, ай-
тилган жойга, албатта, бориб йўқлар эди. 
Издиҳомларга ҳеч қачон қуруқ бормаган, 
қўли очиқ, саховатли инсон эди.

Ҳаётий ва ижодий тажрибамда кўр-
ганларимдан шундай хулосага келдимки, 
киши қанчалик йўқчиликни кўрган, қўли 
калталик азобларини тортган бўлса, шун-
чалик камбағалларга меҳрибон, уларга 
инфоқ-эҳсонли бўлиб қолар экан. 1999 
йили бўлса керак, Ўлмас Машарипов та-
баррук ёшга тўлганида республика нашр-
ларининг бирида “Ота” деган очерким 
босилган эди. Унда Ўлмас аканинг ҳаёт 
йўллари, болалигидаги қийинчиликлар, 
муштипар онаси чеккан азоб-уқубатлар 
ҳақида ҳам ёзгандим.

Бутун умрини илмга бағишлаган, ўзбек 
тилшунослиги устунларидан бири, на-
воийшунос олим, академик Алибек Рус-
тамов “Адиблар адаб ҳақида” китобида 
ана шу “Ота” очерким ҳақида ҳам эслаб, 
қаҳрамоним Ўлмас Машариповни “вали-
неъматим” деб атаган эди.

Дарвоқе, у профессор Алибек Рус-
тамов билан жуда яқин дўст бўлишган. 
Ўлмас ака аҳли илмларни, айниқса, ёр-
қин истеъдод ва тафаккур эгалари бўл-
ган олимларни қадрлайдиган хислатли 
киши эди. У раҳматли Алибек Рустамов 
бошида қора булутлар сузиб юрган пайт-
ларда ҳам дўстига садоқат кўрсатиб, ҳар 
томонлама мададкор бўлган эди...

Алишер Йўлдошев ўйлаганимдан 
ҳам кўра зеҳнли ва хотираси ўткир экан. 
У билан туман маркази бўлган Гулбаҳор 
шаҳарчаси томон борар эканмиз, Ўлмас 
аканинг одамийликлари ҳақида эслаш-
дик.

— 1991 йил 25 январь куни отам олам-
дан ўтиб қолди, — дея Алишер ғамгин 
ҳикоясини бошлади. — Кафанлик олиш 
учун ариза ёзиб Янгийўл матлубот жа-
мияти раиси Ўлмас Машариповнинг қа-
булига кирдим. У мени бағрига босиб: 
“Отанг элнинг хизматини қилган азиз ус-
тозим эди, — деб ҳамдардлик билдирди. 
— Сен тезда уйингга бориб, таъзияга кел-
ганларни кутиб олгин, зарур нарсаларни 
ўзим етказаман”, деб мени ташқаригача 
кузатиб қўйди. Ўша куни таъзия мароси-
мига нимаики зарур бўлса, ҳаммасини 
олиб борди. Ёнимда туриб, келди-кет-
дини туғишган акадек кузатди. Орадан 
уч кун ўтгач, онам олиб келинган нарса-
ларни ҳисоб-китоб қилиб, қоғозга бир 
даста пулни ўраб, Ўлмас акага бериб 
келишимни буюрди. Идорасига бориб 
пулни узатсам, Ўлмас ака: “Бу нима?” деб 
сўради. “Олиб борган нарсаларингиз учун 
онам бериб юборди”, деганимни эшитиб, 
жаҳли чиқиб кетди. “Бобонг мени оч-на-
ҳор кунларимда, камбағаллигимда бо-
шимни силаб ишга олиб, ўғлидай меҳри-
бончилик қилган эди. Отанг менга худди 
туғишган акамдек эди. Қайси ука акаси 
учун пул олади? Буни онангга обориб 
бер. Нима камчилик бўлса, тортинмай 
келавер, ўғлим” дедилар. Йиғлаб-йиғлаб 
уйимга кетгандим...

Бу ҳаётий ҳикоядан мен ҳам таъсирла-
ниб кетдим...

Тўғриси, бошимга тушмаганлиги учун 
собиқ шўролар даврида ҳатто кафанлик 
ҳам ариза орқали берилишини билма-
ган эканман. Алишернинг айтганларини 
эшитиб, бугунги кунимизнинг қадри нақа-
дар баланд эканига яна бир марта иймон 
келтирдим. Ўлмас Машарипов Алишер-
лар оиласига қилган шундай мурувватни 

Янгийўлдаги жуда кўп камбағал оилалар 
бошига мусибат тушганида ҳам кўрсатиб 
келган экан.

Холис инсоннинг дўстлиги ҳам сами-
мий бўлар экан-да. Ўзбекистон халқ ҳо-
физи, ўта нозик ва майин овоз соҳиби 
Очилхон Отахонов билан Ўлмас Маша-
рипов қалин дўст бўлишган. Кексайган 
чоғларида ҳам кўп гапирмас, гапирсалар 
ҳам ҳикматли ҳикоялардан сўзлашарди. 
Камтарона, лекин тоза-озода кийиниб 
юришарди. Қариган чоғларимизда бизга 
ҳам шундай дўстлар насиб этсин деб 
ният қилганман...

Ҳаётининг сўнгги йилларида Ўлмас 
ака Халқобод қўрғонидаги нон заводида 
раҳбар бўлиб ишлади. Автомашинамда 
воҳа томонларга хизмат сафарига ке-
таётиб, Халқободга кириб, у кишидан 
дуо олиб кетишга одатланган эдим. 
Доимо қўярда-қўймай ўн дона буханка 
нон бериб юборарди. “Йўлчиларга, му-
софирларга, автомашинаси бузилиб 
қолганларга, чўпонларга бериб кетар-
сиз, савоб бўлади”, деб айтарди. Аллоҳ 
Ўлмас аканинг нонларига насибаси қў-
шилган кишиларни, албатта, йўлимда 
рўпара қилар эди...

Бир сафар у киши билан узоқ суҳбат-
лашдик. Тақдир тақозоси билан ўн тўқ-
қизинчи асрнинг бошларида ота-онаси 
қулоқ бўлишдан қочиб, водий томонлар-
дан Янгийўлга келиб қолишган экан. Қа-
мишзорлар ичида ертўлаларда яшашган 
экан. Оч-наҳорликда, турли касалликлар 
туфайли ўн икки нафар норасида фар-
занди гўдаклигидаёқ оламдан ўтиб қон 
қақшаган онасига Аллоҳ ўғил фарзанд 
берибди. Фарзандига Муҳаммадали деб 
ном қўйишади. Бу ўғли ҳам касал бўла-
вергач, ирим қилишиб, отини Ўлмас деб 
аташган экан.

Ўша суҳбатимизда Ўлмас ака: “Менинг 
асл исмим Муҳаммадали. Фамилиям Му-
ҳаммадшарипов. Бир кун келиб мен ҳа-
қимда ёзганингизда, шу ҳақиқатларни эс-
лаб ўтарсиз”, деган эди.

Орадан кўпам вақт ўтмай, Ўлмас ака 
ҳаж амалини бажариб қайтгач, бирда-
нига дардга чалиниб ётиб қолди. Ҳаёт 
устозларимдан бири деб юрадиганим, 
одамийлик бобида ибратли мактаб 
яратган қадрдоним кутилмаганда олам-
дан ўтиб қолди.

“Hurriyat” газетасининг 2024 йил 13 
ноябрдаги сонида “Алижон Пайғамов 
ким бўлган? Ёки домланинг омонат гапи” 
сарлавҳали хотира мақоламизда Али-
жон Пайғамовнинг омонат гапи — “За-
монлар келиб менинг ҳақиқий исми ша-
рифим қандай бўлганини ёзарсиз” деган 
илтимосини бажарган эдим. У кишининг 
асли исми шарифи Муҳаммадали Пай-
ғамбарқулов бўлгани, шўролар замонида 
ўзбекча отларни, айниқса, Аллоҳнинг ва 
Пайғамбаримиз Муҳаммад соллаллоҳу 
алайҳи васалламнинг номлари ҳужжат-
ларда ўрисчалаштирилиб ёки қўпол ха-
толар билан қисқартирилиб, нотўғри қайд 
этилганлиги ҳақида эди. Мақола сўнгида 
яна бир узоқ йиллик қадрдоним, раҳ-
матли Ўлмас Машариповнинг ҳам омо-
нати ҳақида ёзиш ниятимни билдирган 
эдим. Дўстимиз Алишер Йўлдошевнинг 
тасодифий қўнғироғи шарофати билан 
савобли ишимиз тезлашиб кетди.

Ортидан раҳматлар келиб турадиган 
солиҳ амаллар қилиб ўтган Муҳамма-
дали Муҳаммадшариповнинг руҳлари 
шод бўлсин.

Муҳаммад КЕНЖАЕВ,
журналист

ЭЗГУ АМАЛОГОҲЛИК

ÑÀÂÎÁ ×ÈÐÎ¢È

Фейк хабар нима?
Фейк хабар — ҳақиқатга асосланмаган, нотўғри ёки чал-

ғитувчи маълумотлар бўлиб, улар муайян мақсадга эри-
шиш учун тарқатилади. Бундай хабарлар турли шаклларда 
бўлиши мумкин: ижтимоий тармоқлардаги сохта постлар, 
манипулятив мақолалар, сохта расмлар ёки видеолар.

Тарқалиш сабаблари
– Мақсадли манипуляция:
Айрим ҳолларда фейк янгиликлар бирор сиёсий, иқти-

содий ёки ижтимоий мақсадга эришиш учун атайлаб тар-
қатилади. Масалан, сайловлар даврида рақобатчиларни 
обрўсизлантириш учун нотўғри маълумотлар тарқатилиши 
мумкин. Бу хабарлар жамиятдаги қарашларни ўзгартириш, 
одамларнинг фикрини чалғитишга ёки муайян бир гуруҳ-
нинг манфаатларини илгари суришга қаратилган бўлади.

– Молиявий манфаат:
Ахборот истеъмолининг ортиши билан реклама орқали 

пул ишлаб топиш анча кенг тарқалган. Айримлар диққатни 
жалб қилиш учун ҳаяжонли ва шов-шувли мавзуларни чў-
қилатишади. “Кликбейт” янгиликлар – бунга яққол мисол. 
Нотўғри маълумот орқали веб-саҳифага кирувчилар сони 
кўпаяди, натижада реклама тушумлари ортади.

Шунингдек, ҳаяжонли ва шов-шувли маълумотлар кўп-
лаб аудитория жалб қилади, бу эса реклама орқали даро-
мад келтиради. Айрим сайтлар фойда олиш учун янгилик-
ларни бурмалаш ёки сохта маълумот тарқатишдан қайтиш-
майди.

– Ахборот тақчиллиги:
Одамлар тез хабар тарқатишга ҳаракат қилаётган 

пайтда маълумотни текширишга вақт сарфламайди. Нати-
жада тасдиқланмаган маълумотлар оммавий равишда тар-
қалади. Ўз навбатида салбий ва ёлғон хабарлар одамлар 
ўртасида норозилик, ишончсизлик ёки қўрқув уйғотиш мақ-
садида ҳам сиздирилади. Бу кўпроқ ижтимоий тармоқларда 
тез тарқалмоқда ва жамоат фикрини босим остида қолди-
риши мумкин.

– Ижтимоий тармоқлар таъсири:
Ижтимоий тармоқлар фейк хабарларнинг ҳам энг тез 

тарқалувчи майдонига айланмоқда. Улар орқали хабарлар 
кенг аудиторияга етади, чунки кўпчилик уларни текширмас-
дан ўртоқлашади. 

Жамиятга таъсири
Ишончнинг сусайиши: оммавий ахборот воситаларига 

ва расмий манбаларга бўлган ишонч пасаяди.
Жамиятда қўрқув уйғотиш: нотўғри маълумотлар ор-

қали одамлар ўртасида турли қўрқув ва шубҳалар пайдо 
бўлади.

Иқтисодий зарар: айрим фейк янгиликлар маҳсулот-
ларга ёки компанияларга зарар етказиб, иқтисодий муам-
моларга сабаб бўлади.

Ижтимоий низолар: бундай янгиликлар жамиятда ке-
лишмовчиликларга ва қарама-қаршиликларга сабаб бў-
лиши мумкин.

Қандай курашиш мумкин?
– Ахборотни текшириш: аввало, ҳар қандай маълу-

мотни қабул қилишдан олдин унинг манбасини текшириш 
муҳим. 

– Расмий манбаларни ўқиш: хабарнинг тафсилотларини 
бошқа манбалар билан солиштириш. Ахборот ёки ҳар қан-
дай маълумотни тарқатган манбанинг ишончлилигини ўр-
ганиш.

– Аҳолини хабардор қилиш: фейк хабарларнинг ёлғон 
ёки ҳақиқатлигини ажрата олиш ва уларга қарши туриш 
учун билим ва кўникмалар зарур. Ахборот саводхонлигини 
ошириш жамиятнинг ёлғон маълумотларга қарши иммуни-
тетини кучайтиради.

– Қонунчилик асосида чора кўриш: айрим давлатларда 
фейк хабарларни тарқатиш учун жавобгарлик белгилан-

ган. Масалан: 2018 йилда Малайзияда сохта ва ёлғон ах-
боротнинг муаллифи, шунингдек, бу ахборотни тарқатган, 
репост қилганларга ҳам қарши жазо қўллаш ҳақида қонун 
қабул қилинган. Кенияда фейк хабарларни тарқатиш жи-
ноят билан тенглаштирилган. Қатарда 2014 йилда қабул 
қилинган қонунга асосан давлат ва жамият хавфсизли-
гига таҳдид қилувчи сохта ахборотларни тарқатиш ҳолат-
ларига 3 йиллик қамоқ жазоси ёки 137 минг АҚШ доллари 
миқдорида жарима белгиланган. Францияда ҳам сайлов 
ва сайловолди кампанияси даврида фейк ахборотни тар-
қатишни тақиқловчи қонун ҳужжати ишлайди. Германия 
Парламенти қабул қилган қонунга кўра, 2 миллиондан ор-
тиқ фойдаланувчига эга бўлган ижтимоий тармоқлар кон-
тентда пайдо бўлган сохта ахборотни бир сутка ичида 
ўчириб ташлаши шарт. 

Хўш, бизда-чи? Ёлғон (фейк) ва нохолис ахборотларни 
тарқатганлик учун қонунчиликда қандай жазолар белгилан-
ган? Адлия вазирлиги масъули Севара Ўринбоеванинг маъ-
лум қилишича, бу борада қонунчилигимизда бир қатор жа-
вобгарликлар бор: 

ижтимоий тармоқлар орқали ишлаб чиқарувчи ёки ра-
қобатчини обрўсизлантириш ёхуд иқтисодий зарба бериш 
мақсадида асосланмаган, ёлғон овозли, фото ва видеоха-
барларни тарқатиш Жиноят кодексининг 192-моддасида 
белгиланган жавобгарлик билан жазоланади;

туҳмат, яъни била туриб бошқа шахсни шарманда қила-
диган уйдирмаларни тарқатганлик учун Маъмурий жавоб-
гарлик тўғрисидаги кодекснинг 40-моддасида ҳамда Жи-
ноят кодексининг 139-моддасида жавобгарлик белгиланган;

яна бир муҳим эслатма шуки, ёлғон хабар тарқатганлик 
учун фуқаровий жавобгарлик ҳам мавжуд. Хусусан, Фуқа-
ролик кодексининг 102(1)-моддасида шахснинг ор-номуси, 
шаъни ва қадр-қиммати ҳамда ишчанлик обрўсини ҳақорат-
ловчи маълумотларни тарқатиш туфайли маънавий зарар 
етказилган бўлса, етказувчининг айбидан қатъи назар қоп-
ланиши лозимлиги кўрсатиб ўтилган;

ёлғон хабарлар тарқалишининг олдини олиш ва уни тар-
қатган шахсларни жавобгарликка тортиш мақсадида 2020 
йил 25 декабрь куни қабул қилинган ЎРҚ – 658-сон Қонуни 
билан ёлғон ахборот тарқатганлик учун жавобгарлик бел-
гиланди.

Маъмурий жавобгарлик тўғрисидаги кодекснинг 
202(2)-моддасига кўра жамоат тартибига ёки хавфсизли-
гига таҳдид солувчи ёлғон ахборотни тарқатиш, шу жумла-
дан, ОАВ, телекоммуникация тармоқлари ёки Интернет жа-
ҳон ахборот тармоғида тарқатиш БҲМнинг 50 (18 млн 750 
минг сўм) бараваридан 100 (37 млн 500 минг сўм) барава-
ригача миқдорда жарима солишга сабаб бўлади.

Шунингдек, Жиноят кодексининг тегишли моддаларига 
мувофиқ маъмурий жазо қўлланилганидан кейин ҳам ушбу 
хатти-ҳаракатлар такрор содир этилса, БҲМнинг 200 бара-
варигача (75 млн сўм) миқдорда жарима ёки 300 соатгача 
мажбурий жамоат ишлари ёки 2 йилгача ахлоқ тузатиш иш-
лари ёки 2 йилгача озодликни чеклаш билан жазоланади.

Албатта, бундай чоралар ушбу муаммони қисман бўл-
са-да камайтиришга ёрдам беради.

Юқорида таъкидланганидек, фейк, ёлғон-яшиқ ва туҳмат 
ахборотлар тарқатиш турли мақсадларга қаратилган бў-
лиши мумкин – иқтисодий манфаатлардан тортиб, сиёсий 
мақсадларга қадар. Бундай хабарларнинг тез тарқалиши 
эса инсонлар табиати ва ижтимоий тармоқларнинг хосияти 
билан боғлиқ. Жамият бундай маълумотларга қарши кура-
шиш учун маълумот манбаларини танқидий баҳолаш ва ёл-
ғон хабарларнинг оқибатларини тушуниш қобилиятини ри-
вожлантириш лозим. Негаки, ахборот билан онгли муомала 
қилиш ҳар қандай жамиятнинг барқарорлиги ва хавфсиз-
лиги учун муҳимдир.

Ислом АСИЛБЕКОВ

Замонавий ахборот асрида маълумотлар билан 
тўла ҳаёт тарзи инсонлар учун маълум бир қулай-
ликларни яратган бўлса-да, шу билан биргаликда 
янги муаммоларни ҳам келтириб чиқарди. Медиа 
оламида хабарлар оқими кучайгани сари ишончли 
ва тўғри манбаларни аниқлаш долзарблашмоқда. 
Табиийки, турли хабарлар оқими кучайгани сари 
ишончли ва тўғри манбаларни аниқлаш долзарб-
лашмоқда. Шулардан бири — фейк хабарлар тарқа-
лиши муаммосидир. Бугунги кунда фейк янгиликлар 
нафақат шахслар, балки жамият ва давлат даража-
сида ҳам жиддий оқибатларга олиб келиши мумкин.

Фейк хабарлар қандай 
мақсадда тарқатилмоқда?

Яқин кунларда тақдимоти ўтказилиши кутилаётган 
ушбу китобда, шунингдек, асосан марказий оммавий ах-
борот воситаларида фаолият олиб бораётган, ҳозирги 
пайтда кексалик гаштини сураётган ўттиз нафардан зиёд 
устоз ижодкорларнинг маҳорат билан ёзилган энг сара 
материаллари ҳам ўрин олган.

Эътиборлиси, медиа соҳа бўйича таълим олаётган ёш-
лар мазкур китобга киритилган устоз журналистларнинг 
маҳорат билан ёзилган материалларини қайта-қайта 
ўқиш ва уқиш орқали ўзлари учун маҳорат манбасига эга 
бўлишлари мумкин.

— Президентимиз Шавкат Мирзиёевнинг 2022 йил 
27 июндаги “Оммавий ахборот воситаларини қўл-
лаб-қувватлаш ва журналистика соҳасини ривож-
лантириш чора-тадбирлари тўғрисида”ги қарори би-
лан тасдиқланган дастур ижроси доирасида таҳри-
риятларда, Ўзбекистон Журналистлар уюшмаси ва 

уюшма ҳудудий бўлимлари қошида таниқли журна-
листларнинг бўлажак медиа соҳа вакиллари учун 
“Маҳорат мактаблари”, “Ёш журналистлар” тўгарак-
лари ташкил этилган. Ушбу тўплам мазкур маҳорат 
мактаблари ва тўгаракларда таълим олаётган ёшлар 
учун ҳам керакли манба бўлади, — деди лойиҳа раҳ-
бари, Ўзбекистон Журналистлар уюшмаси раиси в.б. 
Х.Салимов.

Дарҳақиқат, журналистикада ўзига хос ижодий услубга 
эга бўлиш, доимий равишда касбий маҳоратни ўстириш 
муҳим саналади. “Оltin qalamli jurnalistlar” номи билан 
чоп этилган ушбу тўплам эса медиа соҳани танлаганлар, 
умуман, барча катта-кичик ижодкорларга зарур қимматли 
қўлланмадир.

Ўзбекистон Журналистлар уюшмаси 
Ахборот хизмати.

Ўзбекистон Журналистлар 
уюшмасининг яна бир янги лойи-
ҳаси — “Оltin qalamli jurnalistlar” 
китоби нашрдан чиқди. Ушбу 
китобга 50 нафарга яқин устоз 
журналистларнинг айни кунда 
матбуотимизда тобора камайиб 
кетаётган фельетон, очерк, жур-
налистик суриштирув, эссе каби 
қатор журналистик жанрларда 
битилган энг сара материаллари 
киритилган.

“OLTIN QALAMLI JURNALISTLAR” 
КИТОБИ НАШРДАН ЧИҚДИ

Ўн йилча олдин Ҳотамжон ака деган 
қадрдонимиз оламдан ўтди. Ёши етмишдан 
ошган, иззат-обрўли одам эди. Кўп йиллар 
заводда раҳбар лавозимида ишлади. Пенсияга 
чиқиб ҳам бирон кун тинмади, чунки қўли гул 
ҳунарманд эди, ишласа дам олиб, ишламаса 
чарчаб қоладиганлар хилидан эди. Ҳамшаҳар 
сифатида гап-гаштакларда учрашиб турардик. 
Бундай олганда, бу ёшда вафот этганлар 
ортидан: “Ошини ошаб, ёшини яшади, энди 
нариги дунёси обод бўлсин”, деб дуои фотиҳа 
қилсак, кифоядай.

Аммо Ҳотамжон ака...
Мен эллик-олтмиш ёшларида ҳам жуда серзавқ, 

қақ-қаҳ уриб куладиган, давраларнинг гули бўлади-
ган бу одамнинг бир сирини билар эдим. У бошидан 
ўтган бу воқеани бировларга айтиб юрмас, мен ҳам 
бир тасодиф билан эшитиб қолгандим.

Тафсилоти шуки, Ҳотамжон ака кўп йиллар ав-
вал, йигит чоғида биринчи рўзғоридан ажрашади. 
Тақдир-да. Бирон йиллардан сўнг собиқ хотини эрга 
тегади, ўзи ҳам бошқа аёлга уйланади. Ҳаёт шу за-
йилда янги изга тушади. Аммо яна бирон йил ўтгач, 
собиқ хотини эри билан бирга аварияда ўлганини 
эшитиб қолади. Ачинади, ахир бирга яшаган, туз то-
тишган. Ўйлаб-ўйлаб, янги рафиқасига оғиз очади: 
“Хотин, шундоқ-шундоқ бўпти, фалокат-да, энди ик-
ков бирга бориб, фотиҳа ўқиб, ҳамдардлик билди-
риб келсак...”

Бориб қарашса, собиқ хотинининг қайнота-қай-
нонаси қари одамлар экан, ўзлари абгор бўлиб ўти-
ришган экан, ўғли-ю келинининг аварияда ўлгани 
етмагандек, улардан ёдгор бўлиб қолган уч ойлик 
чақалоққа қараб, парвариш қилгудек одам ҳам йўқ 
экан. Эр-хотин кўнгил сўраб қайтишибди.

Орадан бир-икки кун ўтгач, акамиз яна келино-
йига маслаҳат солибди: “Аяси, кўрдингизми бояги 
гўдакнинг аҳволини? Жуда увол-ку. Шу болани обке-
либ, бир-икки ёшигача боқиб бермасак, ўлиб қолади. 
Савоб ҳам бўлар?”

Келинойимиз ўйлаб, бу гапни ҳам маъқул то-
пибди. Ўша уйга тағин боришибди, ўзларини бошқат-
дан танитиб, болани холис боқиб улғайтириб бериш 
ниятида эканликларини изҳор қилишибди. Чолу кам-
пир осмондан тушгандай, бу эр-хотинга “жон худо” 
дея чақалоқни бериб юборишибди...

Ҳозир бу гапларга қирқ йилдан ошди. Ўша бола 
ҳозир қирчиллама қирқ ёшида. Гўдак пайтида ким 
тонг саҳарда дўконга бориб, навбатларда туриб, 
сут олиб келиб ўзини боққани, ким тунлари ухламай 
парваришлаб чиққани, тетапоя қилдиргани-ю, тили 
чиққанида айтган илк сўзларини эшитганини, йўрт-
мачоқ бўлган чоғида яна бобосию бувисига қайтариб 
берганини, эҳтимол, билар, эҳтимол, билмас. Унга 
бу воқеани қариндош-уруғлари айтиб беришганми-
йўқми, бу ёғи ҳам бизга номаълум.

Аммо Ҳотамжон аканинг — ажрашиб, етти ёт бе-
гона бўлиб кетган хотинининг бошқа бировга тегиб 
туққан фарзандини, яхшиликда ундан кам бўлмаган 
хотинининг эса — эрининг аввалги хотини бировдан 
кўрган болани бағирларига олиб, бир неча йил бо-
қиб ўстирганини эсласам, ишонинг, ҳар гал уларнинг 
бунчалар кенгбағирлигига ҳайрон қоламан. Ахир эр 
учун, ажрашиб кетган хотиннинг нодўстлиги, хотин 
учун эса, эрнинг аввалги хотини ғайир кимса бўлиши 
бор гап-ку! Шу биргина воқеанинг ўзи бу эр-хотин-
нинг нечоғлиқ одамийлигини кўрсатиш учун етарли-
микин дейман?

Яхшилардан бири — Ҳотамжон ака ҳам ўтиб 
кетди...

Фидойилик — савобнинг 
каттаси

Она тўнғич қизини куёвга чиқарди-ю, ётиб қолди. 
Тўй югур-югурларида санчиб-санчиб ўзини сезди-
риб турган юрак оғриғи кун сайин зўрайди. Орадан 
бир ой ҳам ўтмай, етти боласини етим қилиб таш-
лаб кетди.

Узатилган қизи ёлчитиб келинлик даврини сура 
олмади, онаси — қирқ ёшга ҳам кириб улгурмаган 
меҳрибонининг қазо қилганига бир куйса, ҳали бе-
шикда ётадиган кенжа укасининг аҳволини эслаб, 
баттар ўртанарди.

Дадаси далада ишлаётган тракторларга солярка 
ташийдиган машинани ҳайдар эди. Хотини ўлгач, 

дилтанг бўлиб, ўзига қарамай қўйди. Кир-чирини 
ювадиган одам йўқ, эгнидаги оқ нейлон кўйлаги мой 
босиб, қоп-қорайиб кетган, бошида яғир дўппи, со-
қолига ҳафтада бир устара тегмайди. Болаларнинг 
тўрттаси мактабда ўқийди, қолган иккиси майда. 
Кечқурун чарчаб ишдан қайтса, совуқда жунжикиб 
оч ўтиришган бўлади — уларга овқат пишириб бе-
радиган одам қани? Айниқса, бешикдагисига жуда 
жабр бўлди...

Хайрият, эл-юрт, қавм-қариндош бор экан, олти 
ой ҳам ўтмасдан, Ҳожархон деган бир жувонни то-
пиб, бошларини қўшиб қўйишди — аввалги эридан 
бола кўрмай ажрашган экан. Уйдаги аҳволни кўриб, 
Ҳожархон ачинганидан ўпкаси тўлиб, кўнгли юмшаб 
кетди, ётсираб турган болаларни бағрига босди. 
Оила бошлиғи эртаси куни тонгда бошида ярақла-
ган янги дўппи, эгнида оҳорли кўйлак, машинани гу-
риллатиб ишига жўнади.

Бундай олганда, ҳамма нарса изга тушгандек. 
Аммо сиртдан шунақа кўринаркан. Болаларнинг 
янги онага кўникиши қийин бўлди. Ҳожархон уларни 
оқ ювиб оқ тарайди, сочларини ўриб мактабга куза-
тади, аммо пешин маҳал ҳаммаси худди келишиб 
олгандай, бири қўлидан тортиб, бошқаси ортидан 
итариб, кўчага судрашади, бақириб йиғлашади: “Кет 
уйингга, бизга ўзимизнинг аямиз керак, сен йўқол!”

Ҳожархон саросимага тушиб қолмайди, бирининг 
бошини, бирининг кўзини силаб дегандай, аста юпа-
тади: “Бўпти, болалар, мен кетаман, аммо ҳали да-
данглар ишдан қайтганида мени машинасида обо-
риб қўяди, хўпми, унгача овқатингларни еб олинг-
лар, қорнинглар ҳам очиб кетгандир?”

Албатта, мактабдан қайтган болаларнинг қорни 
оч, иссиқ овқатни еб, бироз ухлаб, ё ўйнаб дегандай, 
бир маҳал қарасаларки, дадалари ишдан келиб қо-
либди. У кишининг олдида бояги тўполонни такрор-
лашга ботинмайдилар. Аммо эртасига яна бояги аҳ-
вол такрорланади.

Шундай қилиб, болалар янги онага аста ўрга-
нишди. Орадан ойлар, бир-бирини қувалаб йиллар 
ўтди. Ҳожархон — бу оилага кириб келган чоғида 
ёшгина, икки юзи бамисоли анор, бўйлари товусдай 
сулув шу аёл — бу фарзандларни менга худо берди, 
дея шукур қилиб, уларни ўстириб-улғайтирди, она 
бўлиб, кейинги икки қизни турмушга узатди, она бў-
либ, ўғилларни уйлантириб, тўрт келинли бойвуч-
чага айланди.

Бу орада вақти-соати етиб, ота қазо қилиб кетди. 
Йигитларнинг тўртови ҳам, ким кўрса ҳавас қилади-
ган, боодоб, топармон-тутармон бўлиб улғайишди. 
Бир пайтлар гўдаклигига бориб, уни кўчага судраб 
чиқаришга чоғланган бу болаларнинг ҳар бири энди 
унинг қўлларидан тортгудай бўлиб, онам бизникида 
турсин, дея ўзаро талашишади. Учинчи ўғли ўтган 
йили Ҳожархон опани ҳажга олиб бориб келди.

Мен бу гапларни қаёқдан биламан? Гап шундаки, 
юқорида эслатилган катта қиз бизнинг бир қарин-
дошимизга келин бўлиб тушган. Яқинда бир маъ-
ракада онамга: “Қуда хола, ичимдаги гапимни айт-
сам, бировлар айб қилади, деб қўрқаман, — деб дил 
ёриб қолибди. — Аммо сиз тўғри тушунасиз. Шунча-
ликки... гоҳо, асли раҳматлик аям яхшимиди, ё ҳо-
зирги онамми, деб ўйлаб ҳам қоламан...”.

Албатта, бу дунёга ҳеч ким устун бўлолмайди, 
аммо шундай одамлар ҳам бўлар эканки, улар ас-
тагина, намойиш қилмасдан, дунё биносига жўмард-
лик, бағрикенглик, меҳр-оқибат... хуллас, одамийлик 
устунларини қўйиб кетишаркан.

Жигарлар
Қўқон ёқларда бир яхши анъана бор: кимдир ўғил 

уйлантирса, яқин қадрдонлардан бўлган бир оила 
уларни ҳомийликка олади, эр — вакил ота, хотин — 
вакил она қилиб тайинланади. Улар бу янги рўзғор-
нинг иссиқ-совуғидан хабардор бўлишади, оёққа ту-
риб олишига баҳоли қудрат кўмаклашади. Албатта, 
бунинг ўзига яраша оворагарчилигу қийинчиликлари 
ҳам бор. Аммо бундай шарафга унча-мунча хонадон 
ноил бўла олмайди ҳам.

Қишни шаҳарда ўтказамиз деб астойдил келган 
қудамга тунов куни телефон қилсам, “Яйпандамиз”, 
деб қолди. Овози негадир дилтанг. Ажабланиб сўра-
сам, улар вакил ота-вакил она бўлган бир келин ўт-
тиз бир ёшида қўққисдан вафот этган экан, шунинг 
учун эр-хотин жўнаб кетишибди.

Вақти қазо қачон етади, бандаси буни билмайди. 
Аммо ўттиздан энди ошганида уч норасидасини 

ташлаб, оламдан ўтган бу келинга биз ҳам ачин-
дик, албатта. Ҳайрон бўлиб, суриштирсам, кўпдан 
бери унинг жигари оғрир, талай жойларга бош уриб, 
шифо топа олишмаган экан. Ниҳоят, икки ой бурун 
ҳиндистонлик шифокорлар билан алоқа боғлашса, 
улар: “Кимдир бу аёлга ўз жигарининг бир қисмини 
ажратиб беришга рози бўлса, марҳамат, келишсин, 
биз шундай операция ўтказишга ҳозирмиз, аммо ик-
кала одамнинг жигари бир хил бўлиши керак (қон 
гуруҳи, ҳужайра тузилиши)”, дейишибди. Текшир-
тиришса, йигирма олти яшар синглисининг жигари 
баайни эгизакдай экан. Синглиси эса: “Жигаримнинг 
қанча қисми керак бўлса, опамдан айлансин, мен 
ҳам бориб, операция столига ётишга розиман”, деб 
айтибди. Шунга тайёргарлик кўриб, йўлга чиқишла-
рига уч кун қолганида бояги келин битта ёстиқни тах-
монга кўтариб жойламоқчи бўладими? Шугина ҳам 
оғирлик қилиб, ўша ернинг ўзида қон қусиб, омона-
тини топширибди-қўйибди...

Боя айтдик, қазо муқаррар. Бугун ўлмаган одам 
бошқа вақтда чин дунёга йўл олиши бор гап. Бояги 
келин ҳам, агар яна юз йил яшаса-да, бу фоний дун-
ёни тарк этиши тайин эди. Албатта, ундан қолган 
норасидалар ҳам худо берган кунини кўриб кетади, 
чунки замонамиз, шукурки, тўкинчилик.

Аммо мени шу вафот этган аёлнинг синглисидаги 
жўмардлик, жонфидолик ҳайратга солди. Бир парча 
ерни талашиб ё бир кийимлик матоҳни деб ака-ука, 
опа-сингиллар юзкўрмас бўлиб кетишаётган ҳозирги 
даврда бу қиз, керак бўлса, опасига жонини ҳам бе-
ришга тайёр экан! Ахир жигарининг ярми кесиб оли-
надиган операциядан қай аҳволда чиқишини ўзи ҳам 
билмас эди-ку!

Мен ана ўша қизни кўрмаганман, отини ҳам 
билмайман. Аммо ўтириб, унинг ҳаққига дуолар 
қилдим, умри узун бўлишини астойдил сўрадим. 
Умидворман шу тилакларимнинг ижобат бўлиши-
дан...

Алқисса...
Мен тилга олган бу оилаларнинг ҳаммасини яхши 

биламан. Хўш, уларнинг бошидан ўтган бир қатра-
бир қатра воқеа тафсилотини сизга ҳам илинганим-
нинг боиси нимада?

Гап шундаки, сўнгги йилларда олди-қочди газе-
таларда, журнал ва китобларда кишиларнинг бузуқ-
лиги, алдоқчилиги, бир-бирига қаҳр-ғазаби, тошю-
раклиги каби ярамасликлар тасвири “бадиий асар” 
деган гулқоғозга ўраб тақдим этиладиган бўлиб 
қолди. Ўқисангиз, бу ўтар дунёси кўзингизга янаям 
тор кўриниб кетади, одамларнинг бари расво, дунё 
тубан одамларга тўлиб кетибди, деган хулосага ке-
ласиз. Алалоқибат, ўзингиз ҳам бошқаларга шубҳа 
билан назар солувчи бадбин кимсага айланиб қола-
сиз. Бунақа “асар”лар яхшиларнинг дунёқарашини 
бузиб, ёмонларни кўпайтириб ётибди.

Уларда оилавий машмашалар элга достон қили-
нади, бирон тантиқ келиннинг қандай қилиб қайно-
наю қайнотага гап қайтариб мот қилиб қўйгани-ю, 
куёв болани қай тарзда таҳқирлаганини, ҳатто унга 
шапалоқ урганини кўрсатиш орқали бошқаларга ҳам 
шундай муомала ўргатилади, бунинг устига, жуда 
кўп асарларда ҳалигиндақа “ғалати” гаплар ҳам бор. 
Бошқа бир хил нашрларни ўқишга тушсангиз, калла-
кесарлар, мафиялар ҳамма ёққа ин қуриб олишган 
экан, деган бадбин ўйларга бориб қоласиз, бу ғад-
дор дунёсидан этак қоқиб чиқиб кетгингиз келиб қо-
лади...

Одамлар суҳбатида бўлсангиз, юқорида намуна 
қилиб келтирилган каби не бир хушхулқликларга гу-
воҳ бўласиз, ибратомуз воқеаларни эшитиб, ажиб 
сабоқлар оласиз. Дилингиздан, мен ўзимни яхши 
одамман деб юрган эканман, деган фикр ўтади, нек-
бинроқ бўлиб қоласиз, эртадан кўп олижаноб иш-
ларни амалга оширишга чоғланасиз.

Шундай экан, адабиёт ўзимизга хос ҳаётни ва 
ҳаёни, ўзбекона турмуш тарзини ёритгани — ёмон-
ликни эмас, яхшиликни элга ёйгани дуруст эмасми?

Адабиёт, матбуот — ҳаёт кўзгуси. Аммо қандай 
кўзгу? Ҳамма нарсанинг хунугини чиқариб кўрса-
тадиган ойнами ё тўғри, рўйирост намоён қила-
диган? Ҳаётни расво қилиб акс эттирадиган қий-
шиқ кўзгуни тошга уриб чилпора қиламиз, чароғон, 
равшан кўрсатадиган ойнани эса ардоқлаб, уй тў-
рига қўямиз...

Зуҳриддин ИСОМИДДИНОВ

БИЗ КИМЛАРГА ҲАЙКАЛ ҚЎЯМИЗ?
ёхуд жўмард кишилар ҳақида

ЎЙЛАР ХОРИЖ
КАЛИФОРНИЯ АҚШ ТАРКИБИДАН ЧИҚМОҚЧИ
Калифорния Давлат котиби Ширли Вебер штатнинг АҚШ тарки-

бидан чиқиши бўйича петицияни маъқуллаган. Бу ҳақда “Newsweek” 
хабар берган.

Нашрга кўра, бу ташаббусни 2028 
йилда овоз бериш бюллетенига ки-
ритиш учун 2025 йилнинг 22 июли-
гача 546 651 та имзо тўплаш талаб 
қилинади. “Calexit” деб номланган 
ташаббус муаллифлари томонидан 
таклиф қилинган савол қуйидагича: 
“Калифорния АҚШ таркибидан чи-
қиб, эркин ва мустақил давлатга ай-
ланиши керакми?” 

 “Агар бу рўй берса, АҚШга нис-
батан “ишончсизлик вотуми” бери-
лади ва Калифорния халқи муста-
қил давлатга айланиш истагини билдирган бўлади”, дейилган хабарда. 

Маълумот учун, Калифорния – АҚШнинг энг кўп аҳолига эга штати бў-
либ, мамлакатнинг ғарбий соҳилида жойлашган. 2020 йилдаги маълумот-
ларга кўра, бу ерда 39,5 миллион киши истиқомат қилади. Халқаро валюта 
жамғармасининг “World Economic Outlook” тадқиқотига кўра, 2023 йил яку-
нига кўра Калифорния дунёдаги бешинчи йирик иқтисодиётга эга бўлиб, 
Ҳиндистон ва Буюк Британиядан ўзиб кетган.

“DEEPSEEK” СУНЪИЙ ИНТЕЛЛЕКТИ БУТУН 
ДУНЁДА ВАҲИМА УЙҒОТДИ

Хитойнинг "DeepSeek" компанияси сунъий интеллектга асослан-
ган бепул чат-бот ишлаб чиқарган, бу эса Кремний водийсидаги ин-
весторлар орасида ваҳима келтириб чиқарган ва фикрлаш бўйича 
ўтказилган бир нечта синовларда американинг “ChatGPT”сидан 
ўзиб кетган.

Таъкидланишича, Хитойнинг 
AI-ёрдамчиси “бутун AI таъминот 
занжирининг инвестиция асосла-
рини жиддий равишда заифлаш-
тириши мумкин”. У очиқ кодли 
“DeepSeek-V3” модели асосида 
ишлайди. Бу модель, айтилишича, 
6 миллион доллардан камроқ маб-
лағ сарфланиб ишлаб чиқилган. Бу 
рақобатчилар томонидан шунга ўх-
шаш ишланмаларга сарфланган 
миллиардлардан анча кам. Бироқ, 
бу даъво сунъий интеллект соҳасидаги бошқа мутахассислар томонидан 
шубҳа остига олинмоқда.

Хитой сунъий интеллекти тақдим этилиши фонида халқаро биржаларда 
ҳақиқий ваҳима бошланган. Европада “Nasdaq-100” фонд биржасидаги 
фьючерслар 2,6 фоизга, “S&P 500” индекси бўйича эса 1,4 фоизга пасай-
ган. Американинг “Nvidia” технология компанияси акциялари эса деярли 10 
фоизга тушиб кетган.

ЕВРОПА ИТТИФОҚИ СУРИЯГА ҚАРШИ 
САНКЦИЯЛАРНИ БЕКОР ҚИЛАДИ

Европа Иттифоқи ташқи ишлар вазирлари Суриядан санкция-
ларни олиб ташлаш бўйича йўл харитасини келишиб олган. Бу ҳақда 
Европа дипломатияси раҳбари Кая Каллас маълум қилган.

К.Каллас Евроиттифоқ санкция-
ларни олиб ташлаш масаласида 
“тезкор ҳаракат қилишга интилаёт-
ганини” айтди. Бироқ Сурия рас-
мийлари “нотўғри қадамлар таш-
ласа”, қарор қайта кўриб чиқилиши 
мумкинлиги таъкидланган. Каллас 
биринчи навбатда қандай санкция-
лар олиб ташланишига аниқлик 
киритмаган. Манбалар, авиаком-
паниялар, жумладан, “Syrian Arab 
Airlines” авиакомпаниясига нисбатан чекловлар ва нефть экспортига тақиқ 
қайта кўриб чиқилишини айтмоқда.

Европа Иттифоқи Сурияга қарши санкцияларни 2012 йилда, Башар Асад 
режими ва исёнчи гуруҳлар ўртасидаги қарама-қаршилик кенг кўламли фу-
қаролар урушига айланганидан кўп ўтмай жорий қила бошлаган. Санкция-
лар, асосан, ҳукумат ва ҳарбий тузилмаларга қарши жорий этилган бўлиб, 
улар Суриянинг Европадаги активларини музлатишни, шунингдек, инвести-
циялар ва нефть сотиб олишни чеклашни ўз ичига олганди.

“COCA-COLA” НЕГА ИЧИМЛИКЛАРИНИ 
ҚАЙТАРИБ ОЛМОҚДА?

“Coca-Cola” компанияси ўз маҳсулотларини Бельгия, Буюк Бри-
тания, Люксембург, Нидерландия, Франция ва Германия бозорлари-
дан оммавий равишда қайтариб олмоқда. Бу ҳақда “BBC” хабар бер-
ган.

Бунга ичимликлар таркибида 
хлоратларнинг (кимёвий модда) 
кўплиги сабаб бўлган. Компания 
аниқ рақамларга эга эмаслигини 
айтган, аммо гап дўконларда ҳам, 
савдо автоматларида ҳам сотила-
диган катта миқдордаги товарлар 
ҳақида кетмоқда. Чоралар 2024 
йилнинг ноябрь ойи охиридан буён 
чиқарилган банка ва шишалардаги 
“Coca-Cola”, “Sprite”, “Fanta”, “Fuze 
Tea”, “Minute Maid”, “Nalu”, “Royal Bliss” ва “Tropico” маркаларига тааллуқли. 
Муаммо ичимликлар сифатининг меъёрий талабларга мувофиқлигини тек-
шириш пайтида аниқланган.

Эълон қилинган маълумотларга кўра, стандартларга жавоб бермайди-
ган маҳсулотларнинг аксарияти аллақачон муомаладан чиқарилган ёки бо-
зорларга киритилмаган. Қолган партияни олиб қўйиш бўйича ташкилот юқо-
ридаги давлатларнинг тегишли идоралари билан ҳамкорлик қилмоқда.

ҚОЗОҒИСТОН НЕФТЬ ҚАЗИБ ОЛИШ БЎЙИЧА 
РЕКОРД ЎРНАТДИ

Қозоғистонда кунлик ўртача нефть қазиб олиш ҳажми 278,4 минг 
тоннага етди ва бу рекорд кўрсаткич ҳисобланади. Бу ҳақда Қозо-
ғистон Ёқилғи-энергетика мажмуасининг Вазиятни таҳлил қилиш 
марказига таяниб, “Казинформ” хабар берган.

“Оператив маълумотларга кўра, 
2025 йил 26 январь куни Қозоғис-
тонда кунлик ўртача нефть қазиб 
олиш бўйича тарихий рекорд ўрна-
тилди – 278,4 минг тонна. Бу 2024 
йилнинг худди шу санасидаги кўр-
саткичга нисбатан 10,5 фоизга кўп 
(251,9 минг тонна)”, дейилган ха-
барда.

Қайд этилишича, ушбу натижага 
“Тенгизчевроил” компаниясининг 
(ТШО) келажакдаги кенгайтириш лойиҳасининг муҳим босқичлари якунлан-
гани ва Тенгиз конида учинчи авлод заводининг ишга туширилиши туфайли 
эришилган.

2024 йил ноябрь ойида Қозоғистон Энергетика вазири Алмасадам Сат-
калиев Қозоғистон 2026 йилдан бошлаб ҳар йили 100 миллион тонна нефть 
қазиб олишини маълум қилган.

Интернет маълумотлари асосида 
Ислом АСИЛБЕКОВ тайёрлади.

ЖИНОЯТ ВА ЖАЗО

Тошкент шаҳридаги Маннон Уй-
ғур кўчаси ҳозир “Кўкча дарвоза” 
номига ўзгартирилган. Бу кўча-
нинг олдинги номи билан аввалги 
файзи ҳам кетиб қолгандай. Илга-
рилари бу кўчадан юрганлар йўл-
нинг икки четидаги азим дарахт-
лар соя-салқинидан баҳраманд бў-
ларди, яшилликдан завқ олишарди. 
Эндиликда кўча бўйларидаги да-
рахтлар кесилиб, қолганлари ҳам 
қуриб бораётгани етмаганидек, ша-
ҳарсозлик меъёрларига амал қи-
линмай, пала-партиш, паст-баланд 
бинолар қуриб ташланган. Савдо, 
умумий овқатланиш, маиший хиз-
мат, автомобилларга хизмат кўр-
сатиш шохобчалари, уй-жойлар ва 
бошқа иншоотлар олди томонидаги 
тупроқли майдонлар турли брус-
чаткалар билан қопланган ҳамда 
бетонлаштириб ташланган. Дарахт 
у ёқда турсин, гул экишга ҳам жой 
қолдирилмаган. 

Бу нафақат шаҳар инфратузилма-
сига, балки аҳолининг кундалик ҳаёти 
учун ҳам жиддий муаммолар туғдир-
моқда. 

“Янги Ўзбекистон” газетасининг 
2024 йил 26 сентябрдаги 196-сонида 
“Йиғлаётган дарахтлар” сарлавҳали 
танқидий-таҳлилий мақола эълон қи-
линганди. Унда ҳам “Кўкча дарвоза” 
кўчасидаги ташвишли экологик ҳо-
лат ва ҳатто туман Ободонлаштириш 
бошқармаси биноси атрофидаги қу-
риб ётган дарахтларнинг аянчли аҳ-
воли ҳақида ёзилганди. Ўшанда Уч-
тепа тумани Ободонлаштириш бош-
қармаси масъулларига бошқарма 
ҳовлисидаги уйилиб ётган чиқинди-
лар, қаровсизликдан қуриб қолган ва 
қуриётган азим чинорлар, катта-катта 
манзарали дарахтлар ҳақида эътироз-
ларимизни, фикр-мулоҳазаларимизни 
билдирган эдик. Масъуллар: “Тегишли 
чоралар кўрамиз, камчиликларни бар-
тараф этамиз”, деб айтишганди. 

Бугун Ободонлаштириш бошқар-
маси маъмурияти жойлашган ҳудудга 
кирсангиз, биноларидан баланд чи-
қинди уюмларини кўриб, таъбингиз 
хира тортиши тайин. 

— Учтепа тумани кўчаларидан йи-
ғилган кундалик чиқиндиларни олиб 
борадиган жой йўқ, – деди бошқарма 
бош муҳандиси Бахтиёр Мустафоев. 
— Бу муаммодан Тошкент шаҳар ҳо-
кими Шавкат Умрзоқовнинг ҳам ха-
бари бор. У кишининг топшириғи би-
лан туман Ободонлаштириш бошқар-

маси томонидан кундалик йиғилган 
хазон, ўт-ўлан, пакет ва бошқа чи-
қиндилар “Махсустранс” ташкилотига 
қарашли қайта юклаш шохобчасига 
шартнома асосида олиб борила бош-
ланди. Шох-шаббалар, ариқ лойлари, 
бетон қолдиқлари эса, одатда, обо-
донлаштириш бошқармаси ҳовлисига 
тўпланиб, кейин Тошкент вилоятидаги 
жарликларга олиб бориб тўкилади. 

Қайта юклаш шохобчаси билан 
бизнинг ўртамиздаги харажатларни 

қоплаш масаласини ижобий ҳал қи-
лишни шаҳар ҳокими ўз зиммасига 
олган эди. 2024 йилнинг июнь ойидан 
ноябрь ойигача бўлган вақт ичида ту-
ман Ободонлаштириш бошқармаси 
қайта юклаш шохобчасидан 144 мил-
лион сўмдан ортиқ қарздор бўлиб 
қолди. Қарзни вақтида тўламаганлиги-

миз учун қайта юклаш шохобчаси биз-
дан борадиган чиқиндиларни қабул 
қилишни тўхтатди. 

Шу сабабли ўтган йилнинг ноябрь 
ойидан буён туманимиз ҳудудларидан 
олиб келинган чиқиндиларнинг асосий 
қисми ишхона ҳовлисига йиғилмоқда. 

Туман ҳокимияти ва бошқа ҳуқуқ-
тартибот идораларининг кўмаги билан 
ҳашар асосида чиқиндиларни жарлик-
ларга олиб бориш ташкил этилмоқда. 
Бу ишимиз ҳам экология қонун-қоида-

ларига зид. Аммо бошқа илож йўқ.
Бошқарма ҳудудида турли хил 

яроқсиз транспорт воситалари сочи-
либ ётибди. Гўё техникалар қабристо-
нига ўхшайди.

Ободонлаштириш бошқармаси 
бошлиғи Хуршид Каримовнинг айти-
шича, аввалги раҳбар ободонлашти-

риш бошқармаси мутахассиси эмас-
лиги, соҳани яхши билмагани учун 
муаммолар йиғилиб қолибди.

— Бу муаммонинг илдизи жуда чу-
қур, – деди Хуршид Каримов. — Бош-
лиқ бўлиб келганимдан бери элликта 
машинада шох-шабба ва чиқиндилар 
Тошкент вилоятидаги маълум жойга 
олиб бориб ташланди. Куни кеча ҳам 
ҳуқуқ-тартибот идораларининг ёр-
дами билан тўртта машинада чиқинди 
олиб кетилди. Ҳозир ишхонамиз ҳуду-

дида 30-40 машина чиқинди босилиб 
ётибди. Ихтиёримиздаги 1985-1987 
йилларда ишлаб чиқарилган автома-
шиналар, тракторлар ва погрузчик-
ларнинг 20 таси хизмат муддати бир 
неча ўн йиллар аввал ўтиб кетган.

Эрталаб соат еттидан тўртгача сак-
киз соат, ҳафтасига олти кун ҳудуд-

ларни қўлда тозаловчи ишчилар-фар-
рошлар ойлиги икки миллион сўмга 
ҳам етмайди.

Ободонлаштириш соҳасида иш-
лайдиганларнинг меҳнати савобли 
бўлса-да, касби орзу қиладиган эмас. 
Соҳа ишчи-ходимларининг бир қан-
часи жиноят қилганликлари учун суд 
ҳукмига кўра шартли жазони ўтаёт-
ганлар. Улар давлатга иш ҳақларидан 
маълум миқдор қисмини тўлашга маж-
бурлиги ва бошқа жойдан яхшироқ иш 

топа олмагани учун бу жойда ишлаш-
моқда. Бугун бошқармада ойлик маош 
миқдори камлиги, ходимларга шарт-
шароитлари ночорлиги боисидан 43 
та иш ўрни вакант турибди.

Шаҳар ичидаги “Кўкча дарвоза” кў-
часида яшил ҳудудлар камайиб бо-
раётир, кўкаламзорлаштиришнинг аҳ-
воли ночор.

— Бошқарма жойлашган “Кўкча 
дарвоза” кўчаси 487-а уй ҳудуди уй-
жой қуриш учун аукционда сотилибди, 
– деди Хуршид Каримов таассуф би-
лан. — Янги мулкдорлар бир ой муд-
датда жойни бўшатишни талаб қилиш-
моқда. Бошқарма учун ҳозирги бир 
гектарга яқин майдон ўрнига йигирма 
беш сотих ер ажратилар экан.

Мавзуни ўрганиш жараёнида шу 
нарса аён бўлдики, корхонага қаердан 
қанча ер ажратилишидан қатъи назар, 
бир неча ўн йиллар аввал хизматини 
ўтаб бўлган техникалар янгиланмаса, 
чиқиндиларни қайта тақсимлаш шо-
хобчасига етказиб бериш маблағлари 
тўлаб берилмаса, ишчи-ходимлар-
нинг ойлик маошлари оширилмаса, 
аҳвол ўзгарадиганга ўхшамайди. Халқ 
ибораси билан айтилганидек, “эски 
тос, эски ҳаммом”лигича қолаверади!

“Атроф-муҳитни асраш ва “яшил” 
иқтисодиёт йилида”ги бу ҳолат пой-
тахт ободончилиги, тозалиги йўли-
даги жиддий муаммодир. Тасаввур қи-
линг-а, аҳоли хонадонлари, кўчалар 
ва юридик шахсларга тааллуқли мас-
канларни чиқиндилардан тозаловчи 
корхонанинг ўзи чиқиндига ботиб кет-
ган, шаҳар марказида жойлашган кор-
хонага тегишли маъмурият ҳудуди 
чиқиндилар уюмидан иборат ахлат-
хонага айланиб қолган бўлса? Яна бу-
нинг устига бу жой кимларгадир сотиб 
юборилган?!

Тошкент шаҳар ҳокимлиги ва Эко-
логия, атроф-муҳитни муҳофаза қи-
лиш ва иқлим ўзгариши вазирлиги 
янги Ўзбекистондаги эски муаммога 
ечим топа олармикан, деган жиддий 
савол кўндаланг турибди.

Дилмурод ҚИРҒИЗБОЕВ,
Ўзбекистон Журналистлар уюшмаси 

аъзоси.

ИШОНИШ ҚИЙИН, АММО ФАКТ

ЭКОЛОГЛАРЭКОЛОГЛАР  
£À×ÎÍ ÓÉ¢ÎÍÀÄÈ?£À×ÎÍ ÓÉ¢ÎÍÀÄÈ?

Биз тенги ёш ав-
лод — эндигина олий 
таълим даргоҳига қа-
бул қилинган тала-

балар орасида “олий таълимни тугатсам 
бўлди, диплом қўлимга тегса бўлди”, деб 
ўқиб-ўқимай, малака тўпламай таълимни 
тамомлаётганлар бор эканини инкор этол-
маймиз. Улардан бири тиббиёт ходими, 
бири ҳуқуқшунос, бири ўқитувчи. Ҳамма-
сининг дипломига “олий маълумотли” деб 
ёзиб қўйилади. Лекин, очиғи, кўпчилиги-
нинг билими, тажрибаси олий эмас, ўртача 
ёки ундан ҳам паст. Ҳаммаси инсон тақ-
дири, унинг ҳаёти билан бевосита шуғул-
ланади. Одамлар саломатлик, эрк, таълим 
каби кўплаб ижтимоий зарур соҳаларда 
мана шундай тажрибасиз, нўноқ кадрларга 
дуч келишдан ҳайиқишади. Бундай таж-
рибасиз, қўл учида меҳнат қиладиган му-
тахассислар уларга дуч келган одамлар-
нинг хулосалари асосида ташхис қўяди ёки 
ҳукм чиқаради.

Бир қатор мамлакатларда зуммерлар 
— яъни 2000 йилдан кейин туғилган 16-24 
ёшли инсонлар ўртасида саводхонлик да-
ражаси юқори даражада пасайгани ҳақида 
маълумотлар мавжуд. Бу дунё миқёсидаги 
кўрсаткичлар, шубҳасиз, Ўзбекистонга ҳам 
тегишли. Саводхонлик, ўқиш-ёзишда им-
лога эътиборлилик, жумлаларнинг аниқ-
тиниқ ва равшанлиги, тафаккурнинг ёзил-
ган матнда акс этиши масалалари ҳар 
қандай соҳада мутахассисларнинг истиқ-
болли экани ёки аксинчалигини ўзида ифо-
далайди. Хат-савод масаласи бугун ҳамма 
замондагидан кўра ғоят долзарб. Хатни чи-
ройли ва хатосиз ёзиш, бунга ҳар доим ҳа-
ракат қилиш тафаккурни чархлайди, мияни 
теран ишлатишга сабаб бўлади.

Тошкент шаҳри Чилонзор туманидаги 
бир мактаб ўқувчилари билан машғулот ўт-
казганимизда, оддий алифбо масаласида 
болаларнинг қаттиқ оқсаши кузатилди. 
Ўқиш йиллари давомида бу оқсоқлик ўнг-
ланмайди. Ҳадемай мактабни тамомлаб, 
олий таълим даргоҳига кириши мумкин 
бўлган ёки бирор касб-ҳунар йўлини ту-
тадиган ўқувчилар ўзи талаффуз қилаёт-
ган сўзларни ёзувда ифодалай олмаётгани 
кўнгилни оғритади, ташвишга солади.

Ёки умумий саводхонликнинг ёрқин кўз-
гуси – бугун ижтимоий тармоқлар десак, 
жуда ҳақиқатни айтган бўламиз. Ахир, иж-
тимоий тармоқларда ёзилаётган “пост”-
лару, шарҳларнинг аҳволига маймунлар 
йиғлайди-ку! Минг-минглаб, ўн минглаб 
юртдошларимизнинг ёзувларини ўқиб кўн-
гил айнийди, узрку-я, бу қадар саводсиз 
одамлар қандай, қачон пайдо бўлди?!

Нима учун биз ишга қабул қилиш жа-
раёнларида фаолият турларидан келиб 
чиққан ҳолда, саводхонлик бўйича имти-
ҳонларни жорий этолмаймиз? Ахир бунга 
жуда кўплаб соҳаларда зарурат мавжуд-ку!

Яна бир мулоҳазага тортилган тадқиқот 
эса “IQ” — одамнинг турли тест услублари 
асосида аниқланадиган ақлий ривожла-
ниш кўрсаткичи, билим савияси хусусида. 
Бу кўрсаткич сўнгги 100 йилликда анча тез 
ўсган саналса-да, айни йилларда дунёнинг 
катта қисмида пасайиб бораётгани таъкид-
ланмоқда. Бу кўрсаткичга кўра, Ўзбекистон 
дунёнинг 115 та давлати ичида 94,81 балл 
билан 80-ўринни ишғол қилган. Натижа бир 
қараганда, ёмон эмасдек. Сабаби ривож-
ланиш кўрсаткичи 70 баллдан паст бўл-
сагина ақлий тараққиётда камчилик бор 
деб топилар экан. Аммо Ўзбекистон ҳо-
зирги ўрнидан анча юқорида бўлиши мум-
кин эди-ку. Ахир қайсидир давлат биринчи, 
қайси биридир ўнинчи, яна қайсидир бири 
етмишинчи ўринни эгаллаб турибди.

Бугун кичкина тўртбурчак матоҳга тер-
милганча соатлаб ўтирамиз, шууримизни 
турли ва бизга мутлақо керак бўлмаган ах-
боротлар билан тўлдирамиз. Билим олиш, 
тажриба орттириш, янгиликлар излаш ке-
рак бўлган пайтда кераксиз маълумотларга 
куч-қувватимизни, кўз нуримизни сарф қи-
ламиз. Кейин яна ўз-ўзимизга: “Нега энди 
Улуғбек, ибн Сино, Хоразмийга муносиб 
издош, олим-уламолар етишмаяпти?” де-
ган саволни берамиз. Инсон хотираси шу 
қадар мураккаб ва сирлики, у ҳам ҳали тў-
лиқ ўрганилмаган дейишади. Мияда ишла-
тилмаган нуқталар қанча кўп бўлса, улар 
ишлаб турганларига салбий таъсир ўтка-
зар, хотиранинг сусайишига, миянинг қари-
шига олиб келар экан. Кераксиз ахборот-
лар мияни ишлатувчи манба бўлолмайди, 
аксинча, улар зарур маълумотлар ўрнини 
эгаллаб, диққатни чалғитишга хизмат қи-
лади.

Мутахассислар берган маълумотларга 
кўра, бизнинг оммавий ахборот воситалари 
билан муносабатимиз ҳозирда 90 фоиз эк-
ранлар орқали: смартфон, планшет, компь-
ютер билан боғлиқ экан. Деярли бир кун-
лик умримизнинг 4-5 соатини экранларга, 
тўғрироғи телефон ёки компютерга тикил-
ганча ўтказишимиз ҳам рост.

Саводсизлик, уни яширишга, хаспўш-
лашга уриниш, уни бартараф этишга ин-
тилмаслик, чуқурроқ илмга бўлган қи-
зиқишнинг паст даражада эканлиги, ял-
қовлик, танлаган йўналишга нисбатан 
бепарволик — буларнинг ҳаммаси интер-
нет хабарлари таъсирида янада кучайиб 
бормоқда. Ота-она, атрофдаги яқинлари-
нинг фарзандидан кўра митти телефонга 
бўлган эътиборини кўриб улғаяётган бола-
дан катта натижалар кутиб бўлмаса керак. 
Ижтимоий тармоққа қарамлик айниқса, 
16-24 ёшдаги хотин-қизлар орасида нис-
батан юқори экан. Куни билан уйда ўтир-
ган ёш она камида еттита платформадан 
фойдаланади. Улардан энг оммабоплари 
“Telegram”, “Instagram”, “Facebook”. Бу тар-
моқларни эса ёлғон-яшиқ, ҳаё-пардасиз 

тасвирлар эгаллаган. Ҳар ким истаганча 
тасарруф этади.

Дунёнинг шундай ҳудудлари борки, 
ижтимоий тармоқдан деярли фойдалан-
майди. Масалан, Шарқий ва Марказий Аф-
рикада ўртача ҳисобда ҳар 11 кишидан 
фақат биттаси ижтимоий тармоқдан фой-
даланади. Аҳолиси сони жиҳатдан энг кўп 
ҳисобланган Ҳиндистонда эса бу кўрсаткич 
ҳар уч кишидан бирига тўғри келар экан. 
Балки, турли мураккаб жарроҳлик опе-
рацияларининг кўп қисми Ҳиндистон ва 
бошқа давлатларда олиб борилиши ҳам 
ижтимоий тармоқдан узоқлик, ҳаётий куза-
тувчанлик натижасидир.

Тарихда яшаган улуғ даҳолар қийин ша-
роитда ҳам дунё сир-синоатларини очиш, 
уларни инсониятга билдириш борасида 
йиллаб машаққат чекишганини яхши би-
ламиз. Ҳозир эса барча шароит бор, имко-
ниятлар эшиги очиқ, лекин биз бир қадам 
ташлашни, ҳаракат қилишни истамаяпмиз. 
Бир ижодкор устоз билан суҳбатда бўлга-
нимда: “Биз қачонгача тарих билан мақта-
намиз? Бу кам. Биз бугунги ёшларимиз би-
лан ҳам мақтана олишимиз керак”, деган 
эди. Шу ўринда беихтиёр севимли адиби-
миз Асқад Мухторнинг “Йўл” шеъридаги қу-
йидаги мисралар ёдга келади:

Кўрганинг — сеники, дер эди бобом,
Элларни, дилларни керак кўришим.
Очилмаган қўриқ, номаълум юлдуз —
Бари-бари менинг улушим.
Бугун мактабга илк қадамларини таш-

лаётган бола ўша “очилмаган қўриқ” ва 
“номаълум юлдуз”га унинг исми битили-
шига ҳаракат қилиши учун уни руҳланти-
риш керак.

Қани эди, агар ҳар биримиз бир кунда 
бир соат вақтимизни китоб ўқишга ажрат-
сак, келажакнинг умиди бўлган болажон-
ларга рағбат бериш учун телефон эмас, 
китоб ваъда қилсак, совға ўрнида китоб 
тутқазсак, китоб борасида оилавий суҳбат-
лар ташкил қилсак, натижага эришар эдик. 
Болалар бекор қолди дегунча телефонга 
эмас, китобга интилса эди, қалби, онги 
нурга тўлиб бораверарди. Келинг, бугундан 
кўпроқ китоб ўқиймиз.

Дунё қиёфаси алоҳида иқтидорлар, 
айрим кишиларнинг улкан кашфиётлари 
ва меҳнатлари туфайли кун сайин ўзгар-
моқда. Лекин Ер аҳолисининг умумий та-
факкур даражаси чиндан пасайиб бор-
моқда. Бунинг сабаби, албатта, кам ўқиш, 
мияни кам уринтириш, осон яшашга, ўйин-
кулгига интилиш бўлиб қолмоқда. Узоқ та-
рихда қўлга киритилган ютуқлар олдида 
бугун инсоният онг-тафаккури жуда юк-
сак бўлиши ҳам мумкин эди. Шундай экан, 
шундай бир ҳур замонда миллатимиз-
нинг дунё тафаккури майдонидаги ўрнини 
80-ўриндан анча юқорига олиб чиқиб оли-
шимиз мумкин эди, агар...

Гулнора ШЕРМАТОВА

ÈÍÑÎÍÈßÒÍÈÍÃ ÒÀÔÀÊÊÓÐ 
ÒÅÇËÈÃÈ ÏÀÑÀÉÌÎ£ÄÀÌÈ?

Эрта турган Маматбой юз-қўлини ювиб, со-
қолини қиртишлаб олди-да, апил-тапил чойини 
ичиб, янги олган костюм-шимини кийиб: “Мен Ғу-
лом синфдошимникига ўтиришга кетаяпман”, деб 
ҳовлидан ташқарига чиқиб кетди. Дарвозагача ку-
затиб қўйган хотини Гулнора: “Отаси, тағин ҳалиги 
зормандаиздан кўпроқ ичиб қўйманг, майлими?” 
— деб эслатиб ҳам қўйди.

Кун бўйи зиёфатда юрган Маматбой кечқурун 
бир ҳолатда уйини зўрға топиб келди. Чунки хо-
тинининг гапига қулоқ солармиди, спиртли ичим-
ликни бас деганча ичиб олганди.

Дарвозадан кириши биланоқ, уй деворларини оқ-
лаётган келини Гулсумни кўриб: “Сен ифлос, нима қи-
лаяпсан? Ким сенга “оҳакла” деди? Менинг рухсатим-
сиз нимага деворни оқладинг? Йўқ бўл, уйдан чиқиб 
кет!” — деб ҳақоратли сўзлар билан ўшқирди.

Тўғри, бу воқеада “шайтон суви”дан бўкканича 
ичиб олиб, сўнг уйида жанжал кўтарган, яқинларини 
уриб-сўккан отанинг ишини ҳеч ким оқламайди. Аммо 
нима бўлганда ҳам фарзанднинг оқпадар бўлиши, со-
вуқ яроғ билан ўз отасига ҳамла қилиши, қотиллигини 
асло кечириб бўлмайди.

Қайнотасининг важоҳатини кўрган келин болала-
рини олди-ю, уйдан чиқиб, вазият тинчигунча қўшни-
сининг уйига бориб турмоқчи бўлди.

Ташқаридаги шовқинни эшитган хотини Гулнора 
шошиб уйдан чиқди-ю, эри ипини узган буқадай гер-
дайиб турганини кўрди. “Уйга киринг, отаси, аччиққина 
чой ичиб, дам олинг”, деди-ю, юзига тушган тарсаки-
дан йиқилиб тушганини сезмай ҳам қолди. Қараса, 
эрининг оёғи остида ётибди. Тепкининг зарбидан “дод” 
деб юборди. Югуриб келиб: “Урманг!” — дея онасини 
ҳимоя қилмоқчи бўлган ўғли Хуррамни ҳам Мамат-
бой роса савалай кетди. Кичик келини Норгул қўрққа-
нидан яқинига ҳам боролмади. Уйда ухлаб ётган қизи 
Норинисо шовқиндан уйғониб ташқарига чиқса, отаси 
акасини ураяпти, онаси эса ерга ўтириб инқиллаяпти. 
Бирдан у сергак тортди-да, югуриб бориб отасини қу-
чоқлаб олиб: “Бўлди қилинг, отажон! — деб уни ҳам-
момга етаклаб борди-да: — Ювиниб олинг, кайфингиз 
тарқайди”, — деди.

Ҳаммомдан чиққан Маматбой ярим-яланғоч ҳолда 
оғзига сигарет қистириб, устма-уст тортиб, оғзидан па-
ровоздай тутун чиқара бошлади. “Уйга киринг, отаси”, 
деган хотинига: “Ҳозир сенга уйни кўрсатаман!” — деб 
сигаретнинг чўғини аёлининг бўйнига босди. Бўйни 
куйганидан додлаб юборган онаизорини отасининг 
чангалидан қутқармоқчи бўлган Хуррам яна калтак ва 
ҳақорат остида қолди. Ўзини ҳимоя қилолмай, устма-
уст тушган муштдан гангиган Хуррамнинг кўзи ногоҳ 
ўчоқ бошида турган пичоққа тушди.

У бир амаллаб отасининг қўлидан чиқиб, югуриб бо-

риб пичоқни олди-да, отасига: “Жим бўлинг, бўлди-да 
энди!” — дегач, Маматбой яна Хуррамга ташланганди, 
у беихтиёр отаси томон қўлидаги пичоқни сермаб 
юборди. Отасининг гурсиллаб йиқилганини кўрди-ю, 
ўғил нима қилиб қўйганини кеч англади.

Табиийки, ҳовлида қий-чув бошланди. Маматбой-
нинг кўксидан тирқираб отилаётган қонни кўриб шо-
шиб қолишди. Жони оғриётган хотини оғриқни ҳам 
унутиб, ичкаридан латта олиб чиқди-да, эрининг кўк-
рагидан қон чиқаётган жойга босиб турди. Жон тал-
васасида ётган Маматбой: “Дўхтир чақиринглар!” дея 
инграганида, уйдагилар ўзига келди. Хуррам тоғаси 
Ўроқнинг уйига югурди.

— Тоға, мен отамни пичоқлаб қўйдим! Тез бўлинг, 
машинангизни олиб чиқинг, дўхтирга олиб бориш ке-
рак! — деди-да, йўл-йўлакай чопиб кела туриб, акаси 
Зокирга ҳам телефон орқали хабар берди. — Ака, мен 
отамга пичоқ уриб олдим, “тез ёрдам”ни чақиринг!

...Тонг пайти. Ҳаво сокин. Ҳисор тоғидан эсаёт-
ган совуқ шабада баданни бироз сескантиради. Ай-
ниқса, буни уйқудан саҳар уйғонадиганлар яхши били-
шади. Шундай тонгларнинг бирида кўктепаликларни 
“Отам-а!” деб бўзлаб йиғлаган товушлар уйғотиб 
юборди. Тонг отиши билан қишлоқ кўчаси бўйлаб “Ма-
матбой аканикига жанозага!” деган баланд овоздаги 
чорлов маҳалла аҳлини янаям сергаклантирди. Биров 
у деди, биров бу деди, лекин ҳеч ким нима бўлганини 
аниқ айтолмади. Майитни қабрга қўйиб қайтишганидан 
сўнг марҳумнинг ўғли Хуррамни милиция ходимлари 
олиб кетишгач, эл нима гаплигини англади.

Эскиларнинг бир гапи бор: “Отанг чўчқа бўлсаям, 
боғлаб боқ”. Баъзида шу эскиларнинг гапигаям қулоқ 
солиш керак экан-да. Нима бўлсаям, ота — ота эди-ку. 
Ахир отага тик боқишнинг ўзи гуноҳ! Падарига мушт 
кўтарса-ку, фарзанднинг икки дунёсиям куяди дейи-
шади. Бугун бақирган, урган ота эртага меҳр ҳам кўр-
сатиши мумкин эди. Тўғри, бу воқеада “шайтон суви”-
дан бўкканича ичиб олиб, сўнг уйида жанжал кўтарган, 
яқинларини уриб-сўккан отанинг ишини ҳеч ким оқла-
майди. Аммо нима бўлганда ҳам фарзанднинг оқпадар 
бўлиши, совуқ яроғ билан ўз отасига ҳамла қилиши, 
қотиллигини асло кечириб бўлмайди. Энди Хуррам 
Маматовни уришадиган ҳам, урадиган ҳам отаси йўқ. 
Во дариғ-а, у умрининг охиригача “падаркуш” тамғаси 
билан яшашга маҳкум. Ҳали уйланмаган ёш йигит қо-
нуний жазога тортилиб, узоқ муддатга қамалиб кетди...

Яратганнинг раҳми келсин, ҳеч кимга бундай тақ-
дир, қисмат ёзилмаган бўлсин.

Тўлқин АБДУРАИМОВ,
жиноят ишлари бўйича

Шўрчи туман суди раиси,
Чори ҚОРАҚУЛОВ,

суд халқ маслаҳатчиси.

ҚОРА ТАМҒАҚОРА ТАМҒА
2 - á.

Таниқли олим, ўзига ҳам, бошқаларга 
ҳам талабчан адабиётшунос, Ўзбекистон 
Республикасида хизмат кўрсатган маданият 
ходими Сувон Мелининг кўплаб илмий 
ва илмий-оммабоп мақолаларини турли 
вақтда, турли газета ва журналларда 
ўқигандим, анжуманларда эшитгандим. 
Лекин юз марта эшитгандан кўра, бир 
марта кўрган афзал, деган мақолда катта 
ҳикмат борлигига яна бир марта ишонч 
ҳосил қилдим. Мен олимнинг “Сўзу сўз” 
(2020) китоби ва “Глобал талқин поэтикаси” 
(2020) монографиясини қизиқиш билан 
ўқиб чиқдим. Уларда, айниқса, “Сўзу сўз”да 
олимнинг асарлари бир жойда яхлит 
жамлангани айни муддао бўлган, чунки бу 
ҳолда тасаввур ҳам яхлит бўлади.

Глобал замон келди. Ҳар бир миллат, давлат 
(олим, раҳбар, ёзувчи тадбиркор ва ҳоказо) жа-
ҳонга чиқишни истайди, ўзининг бутун салоҳия-
тини, интеллектуал қобилиятини, кучу қудратини 
дунёга кўрсатишни орзу қилади. Бу замон тала-
бидир. Бу нарса барчага катта масъулият юк-
лайди.

Шу масъулиятни англаб, ҳис қилганлардан 
бири Сувон Мели бўлди. Глобал фикрлаш жоиз, 
дунёвий тафаккур сари интилиб бориш лозим, 
бир сўз билан айтганда, дунёга тенглашиш дар-
кор. Ҳа, бизлар ўзимизни дунё кўзгусига солиб 
кўришимиз керак. Мана шу маънода Сувон Ме-
лининг “Сўзу сўз”и айнан бугуннинг зарур китоби 
мақомидадир. Катта-кичик мақолалар, ҳатто хо-
тираларгача, шунчаки варақни тўлдириш учун 
китобга киритилган эмас. Ҳар бирининг ўз вази-
фаси, мақсади бор.

Сувон Мели кўп ўқийди, глобал фикрлашга ҳа-
ракат қилади ва бунинг уддасидан чиқади. У ўз-
бек адабиёти ютуқларини жаҳон адабиёти кон-
текстида кўришга интилади, қиёслайди. Муқояса 
— адабий асарларга баҳо беришнинг адолатли 
йўли. Чунончи, Абдулла Қодирийнинг “Ўткан кун-
лар” романи билан Вильям Шекспир “Қирол Лир” 
трагедиясининг бир-бирига тегишган жойларини 
(довул — ел) нозиклик билан илғайди. Платон 
— Пушкин — Ҳамид Олимжон каби ижодкорлар 
ўртасига кўприк солади. Данте — Навоий — Аб-
дулла Орипов ижодларидаги муштаракликни 
тадқиқ қилади.

Ўқувчи “Навоий оламида сайр”нинг ниҳоятда 
мазмунли бўлганини кўради. “Байт мумтоз шеъ-
риятимизда илк бадиий бутунликдир”, деб ёзади 
олим. “Сеҳрга чулғанган сўз”ларни ўқиб ҳайрат-
ланади. Айниқса, “Муножот” таҳлили ва унга боғ-
лиқ турли қарашлар фактлар билан келтирил-
гани эътиборли.

“Шеър: сўз фалсафаси” бўлимида шеърий 
сўз, шеър таҳлилига бағишланган мазмунли ма-
қолалар ўқувчини бефарқ қолдирмайди. “Наза-
рия. Муаммо. Тадқиқот” бўлимига йиғилган мақо-
лалар ўқувчига яхшигина билим беради. “Комик 
катарсис”, “Вақт фалсафаси”, “Бой ила хизматчи” 
ёки тикланган нусха муаммоси”, “Янги танқид”, 
“Адабиёт дарвозаси”, “Таҳлил ва талқин ёхуд 
адабиётшуносликда “Қўшжонов мактаби” каби 
мақола ва тадқиқотлар далилларга бойлиги би-
лан ажралиб туради. Улардан чиқадиган хуло-
салар кишини ўйлантиради. Чунончи, “Янги тан-
қид” мақоласида Ғарб адабиётшунослигидаги 
бир оқим ҳақида фактик материаллар асосида 
фикр юритади. Улар ўқувчи учун янгиликдир. Фа-
қат, фикримизча, сўнгги мақолада муддао етарли 

очилмагандек, уни ҳали давом эттириш керакдай 
таассурот қолади. Чунки мавзу катта, мақола ха-
мир учидан патирдек, ҳолбуки, ўқувчи уни роста-
кам тадқиқот сифатида кўришни, “Қўшжонов мак-
таби” моҳиятини, ҳаётбахш анъаналарини би-
лишни истайди.

“Бой ила хизматчи” ёки тикланган нусха муам-
моси” тадқиқотида адолатли ва савоб ишга қўл 
уради. Бу чиндан ҳам тадқиқотчи олимнинг наси-
баси. Гап Ҳамза Ҳакимзода Ниёзийнинг машҳур 
“Бой ила хизматчи” драмаси тақдири устида кет-
моқда. Олим бу ҳақда икки мақола ёзди, драма-
нинг тарихи, қўлёзмасининг йўқолгани, режиссёр 
ва суфлёр нусхалари, Ўзбекистон халқ ёзувчиси 
Комил Яшин тиклаган ҳозирги мавжуд нусха, у 
ҳақдаги хилма-хил фикр-мулоҳазаларни синчик-
лаб ўрганди, кўп аниқликларга эришди.

Орадан йигирма икки йил ўтиб, Сувон Мели 
академик Матёқуб Қўшжоновга бағишлаб ёзил-
ган “Домла” хотирасида яна шу мавзуга қай-
тади (ҳали олимнинг кўнгли тўлмаган кўринади) 
ва драма ҳақидаги баҳс-мунозаралар драма-
нинг кейинги тақдирига дахл қилмаслиги зарур-
лигини уқтириб, шундай ёзади: “...1939 йилда Ко-
мил Яшин томонидан тикланган “Бой ила хиз-
матчи” ХХ аср ўзбек адабиётидаги, шубҳасиз, 
энг сара драматик асарлардан бири. Фақат 
асарнинг муаллифи — Ҳамза ва Комил Яшин, 
яратилган санаси — 1918; 1939 йил, деб кўрса-
тилса, олам гулистон. Шунда асарнинг таржи-
маи ҳоли узил-кесил ойдинлашади” (“Сўзу сўз” 
китоби, 460-бет).

Бу жуда адолатли хулоса, буни қўллаб-қувват-
лаш лозим. Бу адабиётимизни фақат бойитади.

Кейинги вақтларда ғалати бир нарса урф бў-
либ қолди. Тарихимизда, адабиётимизда алла-
қачон далилланган, исботланган, муқим деб қа-
бул қилинган айрим ҳақиқатлар, воқеа-фактлар, 
шахслар чинлигига шубҳа билдирилган қараш-
лар пайдо бўлмоқда. Бунинг икки нохуш томони 
бор: биринчидан, ўқувчини чалғитиб қўяди, ик-
кинчидан, тарихимизга ишончсизлик туйғусини 
уйғотади.

Мисолларга мурожаат қиламиз. Мирзо Улуғ-
бек ва унинг ўғли Мирзо Абдулатиф воқеаси. 
Гўё Мирзо Улуғбек ўлимида Мирзо Абдула-
тифнинг айби йўқ эмиш... Навоийнинг “Мажо-
лис ун-нафоис” асарида ўқиймиз: “Абдулатиф 
Мирзо — савдойи мизож ва васвасий табъ ва 
девонасор киши эрди. Мундин ўзга дағи ғариб 
турфа бадфеъллиқлари бор эрдиким, зикридин 
беҳижоблиқ лозим келур. Ўтар дунё маслаҳати 
учун донишманд ва подшоҳ отасин ўлтирди. 
Ҳар ойинаким, салтанат Шируяга қилғонча 
анга вафо қилди...” Заҳириддин Муҳаммад Бо-
бур “Бобурнома”да Абдулатиф Мирзо ҳақида: 
“Бу беш кунлик дунё деб қари отасини шаҳид 
қилди”, деб ёзади. Бу ерда кимга ишониш ке-
раклиги изоҳсиз ҳам аён ва равшан. Албатта, 
биз Навоий ва Бобур сўзларига ишонамиз.

Яна. Тарихий китобларда, чунончи, Шарафид-
дин Али Яздий “Зафарнома”си, Ибн Арабшоҳ-
нинг “Амир Темур тарихи” асарларида Амир Те-
мурнинг Кеш вилоятида Хожа Илғор қишлоғида 

туғилганлиги ёзилган ва илмий-тарихий муома-
лада шундай қабул қилинган. Айрим тадқиқотчи-
лар эса Амир Темур Хожа Илғор қишлоғидамас, 
Занжирсарой деган ер (асли Сароймулкхоним-
нинг отаси мўғул хони Қозон Султонхон қурдир-
ган сарой)да дунёга келган, деб ёзишиб, машҳур 
тарихчилар фикрини шубҳа остига оладилар. Бу, 
албатта, тўғри эмас.

“Сўзу сўз” китобига кирган “Ардоқ” номли ма-
қолада муаллиф йирик тилшунос олим Фаттоҳ 
Абдуллаевнинг “Бобурнома”да Андижон шаҳри 
ҳақида келтирилган: “Эли туркдур. Шаҳр ва бо-
зорисида турки билмас киши йўқтур. Элининг 
лафзи қалам билан росттур. Ани учунким, Мир 
Алишер Навоийнинг мусаннафоти бовужудким 
Ҳирида нашъу намо топибдур, бу тил биладур”, 
— сўзларига, яъни Бобур фикрига муносабатан 
шубҳа билдиргани ҳақида ёзади, ҳатто, тилшу-
нос олимнинг саккизта далилини келтириб, “Фат-
тоҳ Абдуллаевнинг хулосалари анчайин оғир-
дир”, дейди ва бу фикрни ўзи ҳам ёқлашини 
билдиргандай бўлади. Йирик тилшуноснинг фик-
рича, Навоий ўз асарларини Андижон шевасида 
ёзмаган бўлиб чиқмоқда... Бу фикрга, албатта, 
қўшилиш қийин. Қалам — бу кенг маънода ада-
бий тил дегани. Бобур Мирзо бор-йўғи Навоий 
асарларининг тили адабий тилда, Андижон ше-
васида ёзилган демоқда. Бобур Мирзо бошқа жи-
ҳатлар бўйича сўз юритаётгани йўқ... Чунончи, 
Навоий асарларининг мураккаблиги, диалектал 
жиҳатдан ранг-баранглиги, унда кўп шевалар ун-
сурлари борлиги, лекин уларнинг Андижон ше-
васида йўқлиги, Навоийнинг Андижонда бўлма-
ганлиги ва ҳоказо-ҳоказолар ҳақида “Бобурнома” 
муаллифи тилшунос олим билан баҳс олиб бо-
ришни ният қилмаган... У бошқа шаҳарлар қа-
тори, Андижон шаҳрининг (қасаба эмас!) умумий 
таърифини бера туриб, уни эли ва тили ҳақида 
маълумот бериб ўтмоқда, холос... Қиёс қилинг:

Навоий: 
Кеча келгумдир дебон ул 

сарви гулрў келмади,
Кўзларимга кеча тонг отгунча 

уйқу келмади. 
(ХV аср)

Навоийдан олдин Хоразмий ёзади:

Бўйинг сарву санобартек, белинг қил,
Вафо қилғон кишиларга вафо қил. 

(ХIV аср)

Лутфий: 
Сенсан севарим, хоҳ инон, хоҳ инонма,
Қондур жигарим, хоҳ инон, хоҳ инонма. 

(XIV-XV асрлар)
Атоий: 
Ул санамким, сув қироғинда 

паритек ўлтирур,
Ғояти нозуклигидин сув била 

ютса бўлур... 
(XIV аср)

Шоҳ Ғариб Мирзо:
Қайси бир гулчеҳра ул гул барги 

хандонимча бор,
Қайси бир шамшод қад сарви 

хиромонимча бор. 
(XV аср)

Бобур: 
Лабинг қалбимни қон қилди, 

кўзимдин қон равон қилди,
Нечун ҳолим ёмон қилди, 

мен андин бир сўрорим бор. 
(XVI аср)

Бу — Андижон шеваси. Андижон шеваси 
адабий тилимизнинг асосларидан бири. Мум-
тоз шоирларимиз Хоразмий — Хоразмда, Лут-
фий — Ҳиротда, Атоий — Балхда, Шоҳ Ғариб 
Мирзо — Ҳиротда, Бобур — Хуросон ва Ҳин-
дистонда яшадилар, бунга Олтин Ўрдада ис-
тиқомат қилган шоир Сайфи Саройини ҳам қў-
шиш мумкин. Юқоридаги мисоллардан кўриниб 
турибдики, нафақат Навоий, балки Хоразмий, 
Лутфий, Атоийлар ва бошқалар ҳам Андижон 
шевасида ижод қилишган бўлиб чиқмоқда. Бу 
тарихан тўғри ҳам. Амир Темурнинг буюк сал-
танати мулки бўлган бу шаҳарларда турклар 
кўпчиликни ташкил қиларди. Бобур Мирзо ўша 
давр турк тили манзарасини, Навоий асарла-
рининг нечоғлик кенг тарқалганини ҳаққоний 
кўрсатиб берди. Алҳосил, манзара шундай 
экан, бошқача ёзиши мумкинмиди?.. Албатта, 
йўқ! Бобур Мирзо бировнинг ҳимоясига муҳ-
тож эмас. Бобур Мирзо — ҳаққоний, тўғрисўз, 
принципиал олим ва тарихчи. Шу туфайли, На-
воийнинг айрим асарларига ҳам танқидий кўз 
билан қараган жойлари маълум, Ҳусайн Бой-
қаро девонининг бир вазнда эканини салбий-
роқ оҳангда таъкидлаб ўтганлиги ҳам шуни кўр-
сатиб турибди. Чунки у ҳаётда ҳамма нарсага, 
жумладан, ўз ижодига ҳам адолат билан ёнда-
шарди. Бунга мулоҳаза қилиб, кейин ёндашиш 
керак.

Мазмунли “Сўзу сўз” китобида “Ҳазиллаш-
манг Даҳо билан” номли мақола бор. Унда Сувон 
Мели Навоийнинг бир байтига Абдурауф Фитрат-
нинг қараши хусусида муносабат билдириб, улуғ-
лар шахсига, ижодига жуда эҳтиёткорлик билан 
ёндашишни эсга тушириб, бизларни ҳушёрликка 
чақиради.

Биз ҳам Бобурнинг Андижон шеваси ҳақида 
айтган сўзларига шубҳа билдирган тилшунос 
олимга, етмиш ёшини нишонлаётган таниқли 
адабиётшунос ва олим Сувон Мели сўзидан улги 
олиб: “...бир донишманд кулибгина айтганидек, 
ҳазиллашманг даҳо билан...” деймиз.

Муҳаммад АЛИ,
Ўзбекистон халқ ёзувчиси,
Давлат мукофоти лауреати

(Эркин Воҳидов ижодининг энг 
гуллаган даврларида “Фузулий ҳайкали 
қошида” номли машҳур шеърини ёзган. 
Мен эса ушбу шеърни буюк шоир ва 
давлат арбоби Алишер Навоий ҳайкали  
пойида битдим).

Ҳали теваракда қишнинг ҳавоси,
Уйғонмаган ҳали гулу оғочлар.
Ҳали эшитилмас булбул навоси,
Таралмабди ҳали толбаргак-сочлар.

Фаввора мудрайди, ҳовуз музлаган,
Совуқ ёмғир томчиси инар киприкка.
Оқ капалак каби қор учар баъзан,
Ҳали-ҳамон офтоб келолмас тикка.

Аммо тўхтатарми мени бу ҳолат?
Мармар зиналарга оёқ қўяман...
Шу онда тарк этар борки жаҳолат,
Бор ғубор кетганин шу дам туяман.

Томирларим бўйлаб қон оқар тоза,
Руҳим ва жисмимдан софлик уфурар.
Мана, кимдан олса бўлур андоза,
Мана, ул зот нечун бу ерда турар!

Қаршимдаги ҳайкал жонлидек гўё,
Қадам ташлашлари мардона, дадил.
Босган ҳар бир изи кўзга тўтиё,
Айтган ҳар бир сўзи туб-тубида дил.

Нурдек ёруғ чеҳра кўчмишдир тошга,
Лабда ним табассум, кўзларда кулгу.
Чимрилмоқ ярашмиш бунчалар қошга,
Бари бизга ўрнак, барчаси улги.

Шошганча келибди, илкида асо,
Шунча йўлни босиб ҳоримагандек.
Қарашлари тетик, қад-бўйи расо,
Кексалик унга ҳали доримагандек.

“Ғурбатда ғариб шодумон бўлмас эмиш,
Эл анга шафиқу меҳрибон бўлмас эмиш.

Олтин қафас ичра гар қизил гул бутса,
Булбулга тикондек 

ошиён бўлмас эмиш...”

Ким юрт қадрин бунча кўтарган юксак?
Ким унга деб битган бунча тўкис байт?
Арзийди ҳар сафар ўқиб ёш тўксак,
Ёки шиор қилиб олсак айни пайт...

Биргина шеърда жо шунча ғам-ғусса,
Шунчалар чеки йўқ Ватан соғинчи.
Қандай кўтарди бу дард, аламни жусса,
Бир умр бўлмагач ҳаловат, тинчи?

“Эсиз, тақдир экан, қайдин билибмиз,
Азизам, дунёга бевақт келибмиз...” 

Алам-ла ўйлайман — туғилса бу кун,
Гўзал Гули билан қовушармиди?
Иқболлари баланд, бахтлари бутун,
Шу боғда қувлашиб-човушармиди!

Шу азиз тупроқда топсайди ором,
Турмасмидик қабри тепасида жим.
Бўлмасмиди қалбда надомат мудом,
Ва оғриқ сезмасдик юракда сим-сим...

“Турк назмида чу мен тортиб алам,
Айладим ул мамлакатни якқалам”

Бунчалар юксак у, бунчалар баланд!
Қучсак тиззасини аранг қучамиз.
Назм гулшанида йўқ унга монанд,
Учсак ҳам бошмоғи тенги учамиз.

Беш аср ўтса-да ўрганиб ҳар кун,
Ҳар он дуч келамиз янги бир сўзга.
Буюклик белгиси шундоқ, инчунин —
Ҳар ҳарфи, сатрида маъно бор ўзга.

Бобур номасида этган эътироф,
Туркда ундек ҳеч ким ёзмагандир кўп.
Навоийнинг тили нуқсонсиздир — соф,
Шу тилда сўзлашсак бўлармиди хўп...

“Одами эрсанг демагил одами
Аниким йўқ халқ ғамидин ғами”.

Гўёким бугунни сўйлайди тили,
Гўёким биз билан ҳамдам, ҳамнафас.
(Бизнинг асрдадек туғилган йили!)
Гарчи олислардан келар ушбу сас.

Дерлар келажакни кўрар авлиё...
Давронлар келишин билганмиди у?
Зулмат тугашини, чиқишин зиё,
Бугунни башорат қилганмиди у?

“Даҳолар ҳар ишда даҳо”, деган ким?
Кўзда тутганми у Мир Алишерни?
Буни билгим келар тирикман токим,
Билгандек у ёзган ҳар ғазал, шеърни.

Дўст бўлди подшога, дўстким беназир,
Сўнгра бош вазир у — ўнгу сўл қўли.
Энг оғир дамларда кўмакка ҳозир,
Ҳеч хато кетмаган танлаган йўли.

Мустақилдир Ватан, озод динимиз,
Хўжа Аҳрор каби пирлар қайтмоқда.
Неча йиллаб кутган оға, инимиз,
Буюк бобомиздек мирлар қайтмоқда.

Миллий боғ аслида ўзбекнинг юзи,
Ўзни англай десанг кезиб тур бунда.
Навоий айтар сўз миллатнинг сўзи,
Қайноқ нафасини сезиб тур бунда.

Навоий тилини билмаслик гуноҳ,
Гуноҳким — сен миллат ғамин емассан.
Турли баҳоналар бўлолмас паноҳ,
Гар уни билмасанг ўзбек эмассан!

* * *
Таъзим-ла гул қўйиб хоки пойига,
Қанча алқамайин барибир ҳам оз.
Қанча ёзмай кўнглим тушмас жойига,
Сиёҳ ҳам етмагай, етмагай қоғоз!

НАВОИЙ ҲАЙКАЛИ ҚОШИДАНАВОИЙ ҲАЙКАЛИ ҚОШИДА
БАҒИШЛОВ Иброҳим ЧОРИ

ОЛИМНИНГ 

ШАРАФЛИ ЙЎЛИ
СИЙРАТ ШЕЪР ЗАВҚИ

ЧЕРТИМ
Айтилмаган ҳақ сўздек

Чертилмаган торлар бор.
Амирқул ПЎЛКАН

Шеър олами бепоён,
Буюк тоғлар, қирлар бор.
Денгиз каби достонлар,
Дарё каби жирлар  бор.

Сўз — уруғ, кўнгиллар — ер,
Ҳикмат сочиб, тўкар тер,
Хирмони чўнг Алишер
Навоийдек зўрлар бор.

Боғда очилар гуллар,
Яшнаб кетар кўнгиллар,
Фозил Йўлдош, Булбуллар ,
Пўлкан шоир — пирлар бор.

Одам яхши сўзга қул,
Шеър айтсанг, эл тутар гул,
Шеър қолдирди Амирқул ,
Китобида нурлар бор.

Шоирлар куйлар моҳир,
Элга бахш этар меҳр,
Созларида бор сеҳр,
Сўзларида сирлар бор.

Сўздан яралган дунё,
Дилда ишқ, сўзда сафо,
Шеърда ганж бор бебаҳо,
Кетмас давлат, зарлар бор.

Доим зўр шеър сайладим,
Доим зўр шеър куйладим,
Барчани лол айладим,
Тинглолмаган “кар”лар бор.

Сичқон — муш, арслон — асад,
Яхши-ёмон бор абад,
Шоирга қилиб ҳасад,
Кўролмаган “кўр”лар бор.

Ҳаққа айтиб дил розинг,
Янгратавер шўх созинг,
Худо берган овозинг
Олқишлаган ёрлар бор.

26.01.2025

Рустам МУСУРМОН,
Ўзбекистонда хизмат кўрсатган 

маданият ходими,
Қорақалпоғистон халқ шоири

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

Ўзбек китобхонлари жавони яна 
бир янги асар билан бойиди. Ҳали 
чоп этилганига бир ой ҳам тўлмаган 
бу китоб ва унда кўтарилган мавзу-
лар хусусида катта-кичик маърифий, 
илмий давраларда, машваратларда 
турли хил баҳсу мунозаралар, фикр 
билдиришлар қизғин давом этаётир. 
Нега? Нима учун ҳатто кунора ўнлаб 
китобу тўпламлар ёмғирдан сўнг бо-
лалаган қўзиқориндек кўпайиб ётган 
бир пайтда салкам икки аср бурунги 
даҳшатли кўргиликлар, фожиалар 
баҳоли қудрат ёритиб берилган “Ге-
нерал Жўрабек: давр ва қисмат” ки-
тоби ўқирманлар орасида бу дара-
жада акс садо бермоқда? Шу вақт-
гача босилган тарихий асарлардан 
унинг фарқли жиҳатлари нима? Ёки 
олис-яқин тарихимиз саҳифаларида 
чор Ўрусияси генерали сифатида ча-
ла-чулпа тасвирланган Жўрабек Қа-
ландар қори ўғли ҳақидаги асл ҳақи-
қатлардан одамлар бехабармиди?

Бу каби жумбоқли ва аламли савол-
ларга ёзилиш услуби, тарихий манба-
лар таҳлили ва энг асосийси, халқимиз 
хотирасидан деярли ўчирилган ўлмас 
сиймо, маърифатпарвар зот образига 
бугунги кун назари билан ёндашилган.

Ўзбекистон Ёзувчилар уюшмаси ҳо-
мийлигида “Адабиёт” нашриётида чоп 
этилган ушбу китоб муаллифлари — 
Ўзбекистонда хизмат кўрсатган журна-
лист Норқобил Жалил ҳамда Ёзувчилар 
уюшмаси аъзоси Рўзимбой Ҳасан. Ал-
батта, бу икки муаллифни ҳам адабиёт, 
журналистика соҳасида каттагина таж-
рибага эга ижодкорлар сифатида эъти-
роф этсак арзийди.

Асосийси, ижодий ҳамкорликда яра-
тилган янги китоб маънавий муштарак-
ликнинг ёрқин намунаси саналади. Ас-
лида, адиблар, миллат ойдинлари улуғ 
ва манфаатли маслакларда ҳамфикр, 
сафдош бўлсагина ана шундай асар-
лар дунёга келиши мумкин. Йўқса, ижо-
дий услуб, сўзга индивидуал ёндашув-
лар икки ижодкор бошини бир ёқадан 
чиқаришга тўсқинлик қилиши табиий. 
Икки номдор ижодкорни бирлаштириб, 
фикри, услуби ва маҳоратини уйғунлаш-
тириб турган ягона жиҳат — бу миллат-
парварлик бўлса ажабмас.

Дарҳақиқат, миллатини севган ин-
сонгина ўз теварак-жавонибидагилар-
нинг руҳан уйғоқ ва сергак бўлмоғини 
истайди ва ҳамиша ғофилларни бедор-
лантириш тараддудида бўлади. Мубо-
лағасиз айтмоқ керакки, улар тарихий-
ҳужжатли бадиа деб номлаган китоб XIX 
асрнинг сўнгги бир неча ўн йилликлари 
ва XX аср бошларида Туркистон тупро-
ғида кечган ўта мураккаб ва даҳшатли 
сиёсий-ижтимоий муҳорабалар даври 
ҳақида сизу бизнинг кеча ва бугунимизга 
тутилган ўзига хос кўзгудир. Унда биз 
миллат юзидаги чанг-ғуборларни, нур 

ва истарани ҳам кўргандек бўламиз. Бу 
ойна ўзимизни, ўзлигимизни англатади. 
“Ким эдик, ким бўлдик?” деган оғриқли 
саволларга ана шу китобда тасвирлан-
ган воқеа-ҳодисалар орқали жавоблар 
изланади.

“Генерал Жўрабек: давр ва қисмат” 
китоби ҳар иккала муаллиф тарих, жўғ-
рофия илмидан ҳам яхшигина хабар-
дор эканини англатади. Уни мутолаа 
қила бошлашингиз биланоқ қатор та-
рихий далилларга дуч келасиз. Қизиғи, 

улар шундоқлигича китобхон эътибо-
рига ҳавола қилинган ҳолда ўтиб кети-
лавермайди. Улар таҳлил тегирмонига 
солиниб, мушоҳада ғалвирида эланади. 
Аввал айрим рад этиб бўлмас тарихий 
фактлар, сўнг эса муаллифларнинг нуқ-
таи назари маҳорат билан илова қилин-
гани ўқувчини чалғитмайди, аксинча, 
оҳанрабо янглиғ ўзига тортади. Бу ҳам, 
аслида, ўзига хос услуб сифатида бежиз 
танланмаган, албатта. Айтиш мумкинки, 
муаллифлар бадиий услубдан кўра кўп-
роқ журналистика талаб-қоидаларига 
кўпроқ риоя қилмоққа уринган. Чунки бу-
гунги кун китобхони эътиборини ҳар қан-
дай жанрда ёзилган асар билан жалб қи-
лиш осон эмас. Масалан, фақат тарихий 
манбаларнинг ўзини ҳеч қандай изоҳ ва 
муносабатларсиз ҳавола қилиш — ада-
бий ёндашувнинг энг қуруқ ва рангсиз 
усули. Ҳаётий, исбот талаб қилмайдиган 
ҳаётий мисоллар холисона таҳлил қи-
линсагина уларнинг ўқувчи-китобхонга 
руҳий таъсир кучи ортиб боради. Муал-
лифларнинг ушбу ижодий услубида эр-
кин фикр айтиш иқтидори яққол намоён 
бўлади. Зеро, юртимиз маданиятлар, 
урф-одатлар қоришиб бораётган сер-
ғалва бир замонда миллатни уйғотади-
ган тўғрисўз ижодкорларга жуда муҳтож.

Яна бир диққатга молик жиҳати шуки, 
китобда жой номлари — топонимикага 
оид фикрлар жуда қизиқарли. Уларни 
шунчаки ўқиб ўтиб кетолмайсиз. Ман-
балар эса соҳа тадқиқотчилари учун за-
рур ва муҳим маълумотлар ўлароқ асқа-
тади. Шунингдек, китобда ҳикматларга 
бой отасўзи ва халқ ибораларини учра-
тиш мумкинки, уларнинг адабий безак-
дек ярашиб тушганини кўриш мумкин. 
“Эллик йилда эл, тўқсон йилда тил ўзга-
ради” ва ҳоказо...

Мазкур китоб қанчалик далилларга 
бой бўлмасин, муаллифлар тарихнинг 
олис қатламларига чуқур кириб кетмай-
дилар. Улар яқин 200 йилдаги воқеалар 

хусусида сўз юритмоққа уринади. Ҳар 
бир воқеа ўз моҳияти билан айроча ху-
сусиятга эга бўлса-да, асар қаҳрамони 
Жўрабек қисматига бориб уланади. Ма-
салан, сўнгги асрларнинг энг мудҳиш 
кўргилиги бўлмиш шоира Нодирабе-
гимнинг Амир Насрулло томонидан ўл-
дирилишининг Жўрабек қисмати билан 
қандай алоқадорлиги бўлиши мумкин? 
Ёки Хива хонлигининг Бухоро атрофла-
рига уюштирган босқинчилик урушлари-
нинг-чи?

Аслида, бу воқеаларнинг асар қаҳра-
мони тақдирига тегиб кетадиган заррача 
томони мавжуд эмас. Бироқ муаллиф-
лар Жўрабекдек катта иқтидор эгаси 
ўз олдига қўйган эзгу маслакларнинг 
юзага чиқишига тўсқинлик қилган омил-
ларни очиқлаш орқали буюк бир сабоққа 
ишора қилади — бирлашмаган тўзади!

Маълумки, XIХ асрнинг иккинчи яр-
мидан эътиборан бутун Туркистон мус-
тамлакапараст Россия томонидан бо-
сиб олина бошланади. Бу босқин, ал-
батта, бир кунда пайдо бўлиб, бир кунда 
амалга оширилгани йўқ. Аввало, вазият, 
сабаб ва шароитлар урчий бошлади. 
Қонхўр қашқир тумшуғи остига келиб 
қолган бўлса-да, бир-бири билан тиним-
сиз равишда қирпичоқ бўлиб ётган ўл-
кадаги ҳукмрон хонлик ва амирликлар 
худбинлик ботқоғига ботиб, ўз соясидан 
нарини кўра олмади. Ҳатто Тошкент чор 
Россияси томонидан даҳшатли ҳолатда 
ишғол этилган бир паллада вазиятга 

тўғри баҳо бериш, миллат сифатида 
ягона жиҳод байроғи остида бирлашиш 
ўрнига амиру хонлар бир-бирларига тиш 
қайрадилар ёхуд шармандали енгилиш 
онларига томошабин бўлиб турдилар. 
Туркистон халқи юрагида асрлар даво-
мида ювиб бўлмас қонли доғлар ана 
шундан бошлангани ачинарли, албатта.

Муаллифлар ушбу китобда ёзиш-
ларича, чор армияси юртимизнинг ол-
тин дарвозаларини бузиб кирган бир 
маҳалда Бухоро амири Қарши ва Ки-

тоб, Шаҳрисабз бекликлари тараф-
ларга — ўз диндош ва миллатдошлари 
устига қўшин тортади. Тасаввур қиляп-
сизми? Бир ёқда қонхўр душман босиб 
келаётир, бир ёқда эса улусни сўнгги 
бурда нонигача талаб битирган ичимиз-
даги хоинлар ўзаро бойлик, мулк тала-
шиб юрган эди. Хива ва Қўқон хонлари 
эса Тошкентнинг босиб олингани ҳақи-
даги хабарни рутубатли ҳарамларида 
хотиржамгина қабул қилади. Худди ана 
шу пайтда жасур ва матонатли беклар 
— Жўрабек Қаландар қори ўғли ва Бо-
бобек Бухоро амирининг ўғли Абдулма-
лик — катта Тўра билан биргаликда Тах-
тиқорача довонидан ошиб ўтиб, Самар-
қандни босқинчи душманлардан озод 
қилиш учун жангга кирган эди!

Улар ўз она халқи, миллати ва му-
қаддас дини ҳимояси учун ғазот кура-
шига чоғланган эдилар. Бухоро амири-
нинг қўрқоқ ва худбинлиги сабаб ала-
лоқибат ўзларидан неча юз баробар кўп 
қўшинга қарши тенгсиз курашда ортга 
чекинмоққа мажбур бўлишади. Тоғнинг 
у тарафида эса вазиятдан пухта фой-
даланган жаллод Абрамов бошчилиги-
даги қўшинлар Шаҳрисабз ва Китобни 
босиб олишга интилади. Икки йўл ора-
сида қолган Жўрабек ва Бобобек Шар-
қий Туркистондаги ватанпарварлардан 
мадад кучи тўплаш учун ул тарафларга 
йўлга чиқади.

Минг афсуски, ўзингдан чиққан бало 
узоқдамас, оёқлари остида экан: қан-
дай бўлмасин, ўз тахтини сақлаб қол-
моқ умиди сўнмаган қўрқоқ, баднафс 
Худоёрхон Қўқон хонлиги ҳудудида Жў-
рабек ва Бобобеклар ортидан жон сақ-
лаш учун эргашиб келаётган бир неча 
юз чоғли ватандошларимизни чор ар-
мияси генерали Фон Кауфманга қўшқўл-
лаб тутиб беради ва орадан кўп ўтмай, 
сотқин хоннинг ўзи ҳам ғанимлар қўлига 
тушади...

Қуйидаги иқтибосга эътибор беринг: 

“Афсуски, Жўрабекнинг бу нияти амалга 
ошмади. Хонлик ҳудудига кенагас бек-
лари киргани хабари етиши биланоқ Ху-
доёрхон хиёнат йўлини танлади: тили, 
дини бир қавмдошларига эмас, босқин-
чиларга хизмат қилишни лозим топди. 
Бу билан чор малайларига садоқатини 
намоён қилмоқчи бўлди.

Худоёрхон томонидан юборилган кўп 
сонли навкарлар Жўрабек ва унинг ҳам-
роҳларини ҳибсга олиб, анча муддат 
эски бир қалъада тутқунликда сақлади.

Жўрабекнинг хон ёки унинг бирор 
амалдори билан учрашиш ҳақидаги ис-
таги рад қилинаверди.

Охири Худоёрхон Жўрабек, Бобобек 
ва унинг ҳамроҳларини қаттиқ кузатув 
остида Тошкентга жўнатади.

Худоёрхоннинг ўз қавмига қилган 
хиёнати учун Яратган эгам томонидан 
бериладиган жазо узоқ куттирмайди” 
(88-89-бетлар).

Шундай қилиб, оловқалб бекларнинг 
қаноти синдирилади, бутун бир ўлка ва 
миллат келажаги йўлидаги орзу-инти-
лишлари чилпарчин бўлади.

Аммо икки қондош амакивачча бек-
лар умидсизликка тушмайдилар: чунки 
ўзларининг ҳаётидан кўра уларга кўп-
роқ ишонган, шу вақтгача ёвларга қарши 
жангларда ҳеч қачон ўлимдан қўрқмаган 
элдошларининг тирик қолмоғи афзал-
роқ эди! Шунинг учун ҳам ҳозирги кун-
гача дўсту ғанимларни безовта қилиб 
келаётган аламли савол, яъни “беклар-
нинг мустамлакачилар хизматига нега 
ўтгани” ҳақидаги жумбоқларга ягона 
жавоб — душманга хизмат қилди, де-
гани, бу ўз халқига хиёнат қилди дегани 
эмас-ку! Ёвлар орасида туриб ҳам юрт 
манфаати, ҳимояси йўлида хизмат қи-
лиш мумкинлигини Жўрабек ва Бобобек 
тимсолида кўриш мумкин, деган хуло-
сага ушбу китобни ўқисангиз, тўла иқрор 
бўласиз.

Китоб қаҳрамонлари — Жўрабек Қа-
ландар қори ўғли ва Бобобек Ҳакимбек 
ўғли ҳам бири чор армияси генерали, 
бири эса полковниги унвонига лойиқ кў-
рилгани билан улар чин юракдан бос-
қинчилар йўриғига юрган деб ўйлай-
сизми? Аксинча, иккиси ҳам жанг май-
донларида эмас, балки маъмуриятда, 
расмий ҳужжатлар билан ишлаб, мил-
латдошлари дардига дармон бўлгани... 
оддийгина бир воқеа тафсилоти орқали, 
яъни Худоёрхон сургундан қочиб кетиши 
ва унинг сарсон-саргардонликда қолиб 

кетган аёли Оғача ойим ва фарзандла-
рининг қай тарзда Тошкентга қайтарил-
гани ҳамда Жўрабекнинг Қорасувдаги 
дала ҳовлисида бир муддат яшашгани, 
бундан ташқари, яна қанчалаб мазлум-
ларга турли йўллар билан ёрдам кўр-
сатишгани юқоридаги шубҳали савол-
ларга яққол жавоб бўла олади деб ўй-
лаймиз. Бундай мисоллар оз эмас.

Бир сўз билан айтганда, Жўрабек 
нафақат тарихий манбалар, балки жа-
ҳонгашта сайёҳлар ёзиб қолдирган хо-
тиралар, саёҳатномалар орқали ҳам 
маърифатпарвар шахс сифатида кўз 
олдимизда намоён бўлади. Ҳатто унинг 
1876 йил 20 августда Петербургда бў-
либ ўтган шарқшуносларнинг III халқаро 
конгрессида қатнашиб, маърузалар қил-
гани, дунёни янгилашга интилган Ис-
моил Гаспиралидек улуғ жадид на-
мояндалари назарига тушгани тарихий 
ҳақиқат эмасми? Минг афсуски, у Тур-
кистонда етилиб келаётган (1905 йили 
Россиянинг ўзида революция содир бўл-
ганини эслайлик) халқнинг жуда катта 
норозилик тўлқини фонида “исталмаган 
шахс” сифатида ваҳшиёна ўлдирилди. 
Айни ўша йиллари Тошкентда чор маъ-
мурлари тузган “қора рўйхат”да шаҳар-
даги нуфузли диний уламолар, Жўрабек 
ва унинг ўғли Оллоқулибекнинг тиркал-
гани ҳам бежиз эмас...

Жўрабек ҳаётининг сўнгги ўн йиллик-
ларида ўзига хос маърифат ҳомийси, эл-
улусни бошқариш салоҳияти энг юқори 
шахслардан бири сифатида эътироф 
қилина бошланган эди. Шунинг учун ҳам 
у билан, энг аввало, чор маъмурлари, 
қолаверса, Туркистон жадидчилик ҳара-
кати фаоллари жуда яқин фаолият олиб 
боргани маълум. Албатта, бу жиҳатлари 
алоҳида тадқиқотларни талаб қилади.

Агар ҳаёт вафо қилганида, 1917 
йилги давлат тўнтаришидан сўнг авж ол-
ган алғов-далғовлар Жўрабек ҳаётида 
янги бир саҳифаларни очиши мумкин 
эди деб ўйлайман. Ким билади, балки 
у ҳам Иброҳимбек, Мадаминбек, Шер-
муҳаммадбек, Жунаидхон каби миллий 
озодлик ҳаракати фаолларидан бирига 
айланиши эҳтимоли йўқ эмас эди. Чунки 
ушбу тарихий-ҳужжатли бадиада худди 
ана шунга қаратилган аниқ ишораларни 
илғаш қийин эмас.

Китобда ижодкорлар фикр-мушоҳа-
далар мантиқ ўқи атрофида айланар 
экан, китобхонни яна бир карра сергак-
ликка ундайди: кўзгуга боқ, ўзингни кўр! 
Кўзгудаги доғлар эса тарихнинг катта 
сабоғи. Ўз тарихидан улги олмаганлар 
эса миллат бўлолмайди. Зеро, тало-
тумли, мураккаб эврилишлар силсила-
сида дунё саҳнида чинакам миллатлар-
гина иқтидорга келади.

Таниқли ижодкорлар Норқобил Жа-
лил ва Рўзимбой Ҳасаннинг ушбу ки-
тоби, бизнингча, ўзига хос тарихий тад-
қиқот вазифасини ҳам ўтайди.

Эрпўлат БАХТ,
Ўзбекистон Ёзувчилар уюшмаси 

аъзоси.

МУТОЛАА

ЎТМИШГА ТУТИЛГАН КЎЗГУ
ёки “Генерал Жўрабек: давр ва қисмат” тарихий-ҳужжатли бадиасини ўқиб...

Яхшиликни орзу қилмайдиган 
одам бўлмаса керак. Аммо ҳам-
маниям яхши ният қилади, деб 
бўлмайди. Ҳатто яхши инсонлар 
ҳам баъзан кутилмаган ҳолат-
ларда ўзи билмаган ҳолда ёмон 
ният қилиб қўяр экан. Чунки бад-
нафслик кишини чалғитиши на-
тижасида одам билиб-билмай, 
тушуниб-тушунмай бадният қи-
лиши мумкин экан. Оқибатда бо-
шига аянчли кулфат ва кўрги-
ликлар тушиб қолишини ёки ар-
зимас яхшилик эвазига жудаям 
катта эзгулик қайтишини қуйи-
даги фикрларимизда баён эта-
миз.

Бир танишим айтиб қолди. Қа-
риндоши хизмат вақтида хатога 
йўл қўйиб, хизматдан бўшатила-
диган бўлибди. Кимдир маслаҳат 
берган, шекилли, пенсияни ўйлаб, 
танишларини ишга солиб, ўзига II 
гуруҳ ногиронлик мақомини тўғри-
лаш учун роса югурибди. Гепатит 
касали бўлмаса-да, йўлини қилиб, 
мен шундай касалман деб, шифо-
хоналарга ётиб, бир амаллаб ҳуж-
жат қилибди.

Албатта, кимдир бунақа ҳолат-
лар учраб туради-ку, бунинг ни-
маси ажабланарли, дейиши мум-
кин. Аммо...

Ўша қариндош орадан 2 йил ўтиб 
чиндан ҳам сариқ касалга чали-

ниб, тағин унинг оғир турига учраб 
қолибди. “Балки, бунга айримлар 
ишонмасдир, лекин бу ҳолга мен гу-
воҳман”, деди у бошини чайқаганча, 
яқин кишисига ачиниб.

Яна бир шифокорнинг айтишича, 
раҳбарларининг топшириғи билан 
бир одамга ногиронлик мақомини 
олиши учун унга оғир тан жароҳати 
олган, деб маълумотнома қилиб бе-
ришига тўғри келибди.

“Тан жароҳати бор-у, лекин но-
гиронлик гуруҳига тортадиган да-
ражада эмас эди. Шеригим билан 
роса бошимиз қотди. Очиғи, яши-
риб нима қиламан, раҳбар сўзидан 
ўтолмай, лекин дилимиз оғриб, кў-
зимизни чирт юмиб маълумотно-
мага қўл қўйдик. Аммо кўнглимиз 
ғаш эди. Негаки, мабодо текшириб 
қолишса, биз ҳам жавобгар бўли-
шимиз аниқ. Буни қарангки, орадан 
бир ой ўтар-ўтмас ўша йигит маши-
насида автоҳалокатга учраб, оғир 
тан жароҳати билан касалхона-
мизга тушиб қолди. Тавба, ниятинг 
– йўлдошинг деганларидек, энди у 
биринчи гуруҳ ногиронига айлан-
ганди. Унинг аҳволини кўриб, но-
рози бўлганимизга пушаймон бўл-
дик. Аммо энди кеч эди”, — деди 
афсус билан шифокор.

“Нафақат яхши ният, балки яхши 
амаллар ҳам кишини турли бало-
қазолардан асрар экан, — деб ҳи-
коя қилади бир укамиз. — Чўми-

лиш мақсадида дарёга бораётга-
нимизда, йўл ёқасида бир нотаниш 
“Niva” машинаси лойга тиқилиб қол-
ганини учратдик. Улар ҳам чўми-
лишга кетаётган экан, шекилли, бир 
рус кишининг аёли ва боласи ма-
шина орқасидан итариб ботқоқдан 
чиқазмоқчи бўлар, аммо кучлари 
етмасди. Шунда биз тўхтаб, уларга 
ёрдам бердик. Машина ботқоқдан 
чиқди. Улар миннатдор бўлиб, раҳ-
мат айтиб, йўлида давом этишди. 
Қарангки, улар ҳам биз тўхтаб чў-
миладиган жойдан сал нарида егу-
ликларини қўйиб, дарёга чўмила 
бошлашди.

Орадан чамаси бирон соатлар 
ўтгач, шерикларимиздан иккаласи 
бир-бирига сув чаплашиб, дарё-
нинг экскаваторлар қумини олиб, 
чуқур қилиб кетган жойига яқинла-
шиб қолганини сезмай қолишди. 
Биз дарров ҳайҳайлаб, бақириб, 
уларни қайтаришга уриндик. Аммо 
бири қайтди, бошқасини эса сув 
ўша чуқур тарафга оқизиб кетса бў-
ладими? Шунда денг, ҳалиги биз 
машинасини ботқоқдан чиқаришга 
ёрдам берган бақувват рус киши 
шартта ўзини сувга отди-ю, зув этиб 
оқиб кетаётган дўстимизга етиб 
олди. Дарров уни сув гирдоб бў-

либ тушадиган жойнинг яқинидан 
ушлаб олиб, дўстимизнинг жонини 
сақлаб қолди. Биз жўралар қўрққа-
нимиздан карахт бўлиб, нима қи-
лишни билмай қотиб қолган эдик. 
Арзимас яхшилигимиз эвазига дўс-
тимиз омон қолди. Унинг жавоби 
бир соатга қолмасдан қайтди”, — 
деди у бошини чайқаганча ўша муд-
ҳиш ҳолатнинг олдини олган иб-
ратли воқеани эслаб.

Дарҳақиқат, инсон тақдиридаги 
кўп нарсалар яхши ниятга ва яхши 
амалларга боғлиқ эканлигини сира 
унутмаслик керак экан. Бежиз хал-
қимиз “Яхши ният — ярим давлат”, 
“Неники ният қилсанг, шуни топа-
сан” ёки “Ҳаммаси ниятга яраша бў-
лади”, деб айтишмас экан-да. Зеро, 
Мирзо Бобур бобомиз: “Ким қилма-
ғай, ким топмағай”, дея афсус чек-
маганлар.

Улуғ донишманд Абу Райҳон Бе-
руний эса: “Одам ҳамиша бошқа-
ларга яхшилик қилиши керак. Агар 
яхшилик қилиш имконига эга бўл-
маса, яхши тилаклар изҳор этсин”, 
дегани бежиз эмасдир.

Шуҳрат РЎЗИЕВ,
Ўзбекистон Журналистлар 

уюшмаси аъзоси.

РАССОМ ХАНДАСИ

Ҳабибулло МЎЙДИНОВнинг 
телеграм каналидан олинди.


